
 

 
 

1 
ᓯᑦᑎᒻᕙ 10, 2020 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ 

ᑐᑭᒧᐊᑎᑦᑎᒍᑦ 1010: ᐃᒃᐱᒍᓱᑦᑎᐊᕐᓂᖅ ᐸᕝᕕᓵᕆᔪᖃᖏᑦᑐᒥᓪᓗ 
ᐃᖃᓇᐃᔮᕐᕕᖃᕐᓂᖅ 

ᐃᑉᐱᒍᓱᑦᑎᐊᖅᑐᓂᑦ ᐊᒻᒪ ᐸᕝᕕᓵᕆᔪᖃᖏᑦᑐᒥᓪᓗ ᐃᖅᑲᓇᐃᔭᕐᕕᒃ 
 

ᐱᔾᔪᑖ: 

1. ᓄᓇᕗᑦ ᒐᕙᒪᖓ ᐊᖏᕈᑎᖃᖅᓯᒪᔪᑦ ᐃᓄᐃᑦ ᐱᖅᑯᓯᑐᖃᖏᑦ ᐱᒻᒪᕆᐅᒋᔭᖏᓪᓗ ᑖᒃᑯᐊ 
ᐃᑉᐱᒍᓱᑦᑎᐊᕐᓂᕐᒧᑦ ᐅᖃᐅᓰᑦ, ᐱᓂᐊᕐᓃᑦ, ᐊᒻᒪ ᖃᓄᐃᓐᓂᕆᔭᕗᑦ ᐊᓯᑎᓐᓄᑦ ᐃᓄᓐᓄᑦ 
ᑕᐃᒪᙵᑦ ᖃᓄᐃᑦᑐᑐᐃᓐᓇᕐᓂᑦ ᐊᑐᕋᓗᐊᖅᑎᓪᓗᑕ. ᐃᓄᐃᑦ ᐅᑉᐱᕆᔭᖏᑦ ᑐᙵᕕᐅᒻᒪᑕ 
ᐃᓅᖃᑎᒌᑦ ᖃᓄᐃᖏᑦᑎᐊᖁᓪᓗᒋᑦ, ᑕᒪᓐᓇ ᐃᖅᑲᓇᐃᔭᕐᕕᓐᓄᑦ ᐊᑐᕐᒥᒻᒪᑦ. ᑐᑭᓯᐅᒪᓗᒋᑦ ᐊᒻᒪᓗ 
ᐊᑐᕐᓗᒋᓪᓗ ᐅᑯᐊ ᐃᓄᐃᑦ ᖃᐅᔨᒪᔭᑐᖃᖏᑕ ᑐᙵᕕᖏᑦ ᐃᖅᑲᓇᐃᔭᕐᕕᒻᒥᑦ 
ᖃᓄᐃᖏᑦᑎᐊᕐᓂᕐᒧᑦ ᐊᑐᕆᐊᖃᓪᓚᕆᒻᒪᑕ, ᐃᖅᑲᓇᐃᔮᖏᓐᓂᑦ ᑲᒪᔪᓐᓇᑦᑎᐊᕐᓗᑎᑦ, ᐊᒻᒪ 
ᐃᓄᐃᑦ ᖃᐅᔨᒪᔭᑐᖃᖏᑦ ᒐᕙᒪᒋᔭᑦᑎᓐᓂᑦ: 

ᐸᕝᕕᓵᕆᔪᑦ ᖃᓄᑐᐃᓐᓇᑦᑎᐊᖅ ᐱᐅᓯᕆᔭᐅᑎᓪᓗᒍ ᓈᒻᒪᙱᑦᑑᒻᒪᑦ ᐊᒻᒪ ᒪᓂᒻᒥᑐᐃᓐᓇᔾᔮᖏᑦᑐᑦ 
ᑕᐃᒪᐃᓕᐅᑦᑐᒥᑦ ᓄᓇᕗᑦ ᒐᕙᒪᒃᑯᖏᑦ. 

ᑐᙵᕕᖏᑦ 

2. ᓄᓇᕗᑦ ᒐᕙᒪᒃᑯᖏᑦ ᐊᖏᖅᓯᒪᔪᑦ ᑖᔅᓱᒥᖓ ᐱᒻᒪᕆᐅᓂᖓᓂᒃ ᐅᔾᔨᖅᓱᐃᑦᑎᐊᕐᓂᖅ, ᑖᒃᑯᐊ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖃᑦᑕᕆᐊᖃᕐᒪᑕ ᐱᓕᕆᐊᔅᓴᖏᓐᓂᑦ ᑲᒪᓗᑎᑦ 
ᐱᑦᑎᐊᖅᑐᓂᑦ ᐊᒻᒪ ᐅᔾᔨᖅᓱᖅᑎᐊᕐᓂᕐᒥᑦ ᑖᒃᑯᐊ ᐃᖅᑲᓇᐃᔭᖅᑎᐅᖃᑎᑎᑦ ᑭᙴᒪᒋᔭᖏᑦ 
ᐅᑉᐱᕆᔭᖏᓪᓗ ᐃᑉᐱᒋᑦᑎᐊᕐᓗᒋᓪᓗ. ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖃᑎᑦᑎᒍᒪᒻᒪᑕ ᑖᓐᓇ 
ᓴᐃᒪᓂᐅᑉ ᐱᒻᒪᕆᐅᓂᖓ ᐃᖅᑲᓇᐃᔭᕐᕕᒻᒥᑦ ᐊᑐᖅᑕᓪᓚᑦᑖᕐᓗᓂ ᑖᓐᓇ ᐊᖅᑯᑎᒋᓗᒍ 
ᐅᔾᔨᖅᓱᐃᑦᑎᐊᕐᓂᖅ ᐊᒻᒪ ᑖᒃᑯᐊ ᐊᑐᖅᑕᐅᓕᖅᑎᓪᓗᒋᑦ ᑐᙵᕕᒋᔭᐅᔪᑦ ᐅᑯᐊ: 

ᐃᒃᐱᒌᖃᑦᑕᐅᑎᑦᑎᐊᕐᓂᖅ − ikpigiiqattautittiarniq: ᐊᓯᒻᒥᓂᒃ 
ᐃᑉᐱᒍᓱᑦᑎᐊᕐᓂᖅ/ᐃᓱᒫᓗᒋᔭᖃᑦᑎᐊᕐᓂᖅ ᐃᒃᐱᒋᔭᐅᔪᒥᒃ ᑐᑭᓯᔪᓐᓇᕐᓂᖅ ᐊᑐᕐᓗᒍ;  
 
ᐱᕕᓕᖅᑎᑎᒋᐊᖃᙱᓐᓂᖅ- Piviliqtitigiaqannginniq: ᐅᔾᔨᖅᓱᖅᑎᐊᕐᓂᖅ 
 ᐅᖃᐅᓯᕆᔭᓐᓂᒃ;  
 
ᒥᓇᕋᕆᐊᖃᙱᓐᓂᖅ - Minarariaqannginniq: ᐅᖃᐅᓯᒃᓴᕐᓂᕐᒥᑦ ᓱᓕᙱᑦᑐᓂᑦ ᐊᓯᑉᐱᑦ 
ᒥᒃᓵᓅᖓᔪᓂᑦ ᐊᒻᒪ ᐱᔮᕆᓯᒪᓗᑎᑦ ᓱᓕᙱᑦᑐᓂᑦ ᑐᓴᖅᑎᑦᑎᓂᕐᒥᑦ, ᑕᒪᓐᓇ ᓱᒃᑯᑎᑦᑎᓲᖑᒻᒪᑦ 
ᐃᓅᒻᒥᑦ; 
 
ᐅᖃᐱᓗᒋᐊᖃᙱᓐᓂᖅ- Uqapilugiaqannginniq: ᐅᖃᐅᓯᕐᓘᑎᐅᔪᓂᑦ ᓈᒻᒪᖏᑦᑐᓂᑦ 
ᖃᓄᑐᐃᓐᓇᖅ ᖃᓄᐃᑦᑐᖃᕐᓂᕋᓗᐊᖅᐸᑦ ᓄᖅᑲᖓᑎᓪᓗᑎᑦ ᓇᒻᒥᓂᖅ; 

ᒥᑕᐅᑎᖃᕆᐊᖃᙱᓐᓂᖅ - Mitautiqariaqannginniq: ᐃᒻᒥᓂᒃ ᓄᖅᑲᖓᑎᓪᓗᑎᑦ ᐊᒻᒪ 
ᑕᒪᒃᑯᓂᖓ ᐃᓕᕋᓱᑎᑦᑎᓂᕐᒥᑦ ᐊᑐᖅᑐᓂᑦ, ᑲᙳᑎᑦᑎᑦᑎᓂᕐᒥᑦ, ᓯᓪᓗᓇᖅᑐᓂᑦ, ᐋᓐᓂᕐᓇᖅᑐᓂᑦ 
ᐅᕙᓗ ᐊᒻᒧᑦᑎᕆᓂᕐᒥᑦ ᐃᓄᒻᒧᑦ; ᐊᒻᒪᓗ 

ᐊᒻᒧᑦᑎᕆᔭᕆᐊᖃᙱᓐᓂᖅ - Ammuttirijariaqannginniq: ᑕᒪᒃᑯᐊ ᓄᖅᑲᖅᑎᓪᓗᒋᑦ ᑕᒪᕐᒥᒃ 
ᐱᐅᓯᐅᔪᑦ ᐃᒫᒃ 
ᐊᒻᒧᑦᑎᕆᓂᖅ, ᑲᙳᑎᑦᑎᑦᑎᓂᖅ, ᓯᓪᓗᑎᑦᑎᓂᖅ, ᐋᓐᓂᖅᓯᓂᖅ, ᐅᕙᓗ ᑐᙵᓇᖏᑦᑐᓂᑦ.  
 

ᐃᖅᑲᓇᐃᔭᖅᑎᓕᒫᑦ ᑕᒪᕐᒥᒃ ᐱᓕᕆᔪᓐᓇᕆᐊᓖᒃ ᐃᖅᑲᓇᐃᔮᖏᓐᓂᑦ ᐊᑦᑕᕐᓇᖏᑦᑐᒥᑦ, 
ᐃᑉᐱᒍᓱᑦᑎᐊᖅᑐᒥᑦ, ᐊᒻᒪ ᐸᕝᕕᓵᕆᔪᖃᙱᑦᑐᒥᑦ ᐃᖅᑲᓇᐃᔭᕐᕕᒻᒥᑦ. 
 
ᐃᖅᑲᓇᐃᔭᖅᑏᑦ ᑕᒪᕐᒥᒃ ᑖᔅᓱᒥᖓᔅᓴᐃᓐᓇᖅ ᐱᔭᔅᓴᖃᕐᒪᑕ ᐱᓇᓱᐊᕈᑎᒋᓗᒍ ᐊᑦᑕᕐᖏᑦᑐᒥᑦ, 
ᐃᑉᐱᒍᓱᓐᓂᖃᑦᑎᐊᖅᑐᒥᑦ, ᐊᒻᒪ ᐸᕝᕕᓴᑦᑐᖃᙱᑦᑐᒥᑦ ᐃᖅᑲᓇᐃᔭᕐᕕᖃᕐᓗᑎᑦ, 
ᐃᓚᒋᔭᐅᒻᒥᔪᑦᑕᐅᖅ ᑕᒪᒃᑯᐊ ᖃᐅᔨᔫᒐᓗᐊᑦ ᑕᑯᓐᓇᖅᑐᑦ ᐱᑦᑎᐊᖏᓐᓂᖅᑕᖃᖅᑎᓪᓗᒍ ᐊᒻᒪ 
ᐸᕝᕕᓴᑦᑐᓂᑦ.  

 
ᐃᓄᐃᑦ ᐊᑐᓂᒃ ᐱᓪᓗᕆᒃᑯᒥᑦ, ᑐᓴᖅᑕᐅᑎᑦᑎᔪᖃᕈᓘᔭᙱᑦᑐᒥᑦ ᐊᒻᒪ 
ᐋᖅᑭᒍᑎᔅᓴᓕᐅᖅᑕᐅᑦᑕᐅᒋᖃᑦᑕᕐᓗᑎᑦ ᓈᒻᒪᖏᑦᑐᓕᓂᐅᔪᑦ ᑖᓐᓇ ᑐᑭᒧᐊᒍᑎᐅᔪᖅ ᐊᑐᖅᑕᐅᓗᓂ.  
 
ᑐᙵᕕᖏᑦ ᐱᓪᓗᕆᑦᑐᒥᑦ, ᓱᓕᔪᕐᓇᖅᑐᒥᑦ, ᐃᓚᐃᓐᓇᓱᙱᓐᓂᕐᒧᑦ ᐊᑐᖅᑎᑕᐅᓂᐊᖅᑐᑦ 
ᐋᖅᑭᒋᐊᕈᑎᔅᓴᓕᐅᖅᑎᓪᓗᒋᑦ ᐊᒻᒪᓗ/ᐅᕝᕙᓗᓃᑦ ᖃᐅᔨᓴᕐᓂᖃᖅᑎᓪᓗᒋᑦ ᖃᓄᐃᓐᓂᐅᔪᓂᑦ 
ᑖᒃᑯᓇᙵᑦ ᓴᖅᑭᑦᑐᓂᑦ ᑐᑭᒧᐊᕈᑎᒥᑦ ᐱᔪᓐᓇᐅᑎᔪᑦ, ᑲᒪᒋᔭᔅᓴᖏᑦ, ᐱᓕᕆᐊᔅᓴᖏᓪᓗ ᐊᑐᓂᑦ 
ᐃᓄᓐᓄᑦ ᐃᑉᐱᒋᔭᑦᑎᐊᕋᓗᐊᕐᒪᖔᑕ.  
 
ᐊᑑᑎᖃᑦᑎᐊᕈᓐᓇᓂᖅᐹᒃᑯᑦ ᐋᖅᑭᐅᒪᑎᑦᑎᓂᐅᔪᓐᓇᖅᑐᖅ ᐊᑦᑕᕐᓇᖏᑦᑐᒥᑦ ᐊᒻᒪ 
ᐃᑉᐱᒍᓱᑦᑎᐊᕐᓂᓕᒻᒥᑦ ᐃᖅᑲᓇᐃᔭᕐᕕᒻᒥᑦ ᑕᒪᓐᓇ ᐸᕝᕕᓵᕆᓂᐅᖃᑦᑕᖅᑐᖅ ᓄᖅᑲᖓᑎᑕᐅᓗᓂ 
ᐱᒋᐊᕐᓂᖓᓂᑦ. ᐱᓕᕆᔾᔪᑕᐅᔪᓐᓇᖅᑐᑦ ᐊᑐᐃᓐᓇᐅᔪᑦ ᐊᑐᐊᒐᖅᑎᒍᑦ ᐅᕙᓗ ᓇᒻᒥᓂᖅ 
ᐋᖅᑭᒋᐊᕈᑎᖃᕐᓗᑎᑦ ᐃᖅᑲᓇᐃᔭᕐᕕᒻᒥᑦ ᐸᕝᕕᓵᕆᓂᐅᔪᒥᑦ.   
 
ᐃᖅᑲᓇᐃᔭᖅᑏᑦ ᐊᐅᓚᑦᑎᔨᐅᔪᓪᓗ ᐃᓇᑕᐅᕗᑦ ᐋᖅᑭᒋᐊᕈᑎᖃᖁᔭᐅᓪᓗᑎᑦ ᐃᖅᑲᓇᐃᔭᕐᕕᒻᒥᑦ 
ᐸᕝᕕᓴᓐᓂᐅᔪᒥᑦ ᒪᑐᐃᖓᔪᒥᑦ ᑐᓴᐅᒪᖃᑦᑕᐅᑎᓂᒃᑯᑦ ᐊᒻᒪ ᐱᓕᕆᖃᑎᒌᓐᓂᒃᑯᑦ. 
ᐊᑐᖅᑕᐅᔪᓐᓇᖅᑐᐊᖅᐸᑦ ᖃᖓᑐᐃᓐᓇᒃᑯᑦ, ᐊᐅᓚᑦᑎᔩᑦ ᓇᒻᒥᓂᖅ 
ᐋᖅᑭᔅᓱᐃᓇᓱᔅᓯᒪᐃᓐᓇᖁᔭᐅᕗᑦ ᓈᒻᒪᙱᓕᐅᕈᑎᐅᔪᓂᑦ. ᑕᒪᓐᓇ ᐃᓚᖃᕈᓐᓇᖅᑐᖅ 
ᖃᓄᐃᓐᓂᐅᔪᒥᑦ ᐱᓕᕆᐊᖃᕐᓂᕐᒥᑦ ᐃᒻᒥᒃᑰᖅᑎᖓᓗᒋᑦ ᐃᖅᑲᓇᐃᔭᖅᑎᓗ ᐅᕙᓗ 
ᑲᑎᒪᑎᑦᑎᔨᖃᕐᓗᑎᑦ.  
 

ᐊᑐᖅᑕᐅᓂᖓ 

3. ᑐᑭᒧᐊᑦᑎᑎᒍᑏᑦ ᐊᑐᖅᑐᑦ ᑕᒪᐃᓐᓄᑦ ᐃᖅᑲᓇᐃᔭᖅᑎᓄᑦ ᐃᓚᒋᔭᐅᓪᓗᑎᓪᓗ ᑖᒃᑯᐊ 
ᐊᐅᓚᑦᑎᔨᒻᒪᕆᐅᔪᒥᑦ ᐊᒻᒪ ᓯᕗᓕᖅᑏᑦ ᓄᓇᕗᑦ ᒐᕙᒪᒃᑯᖏᓐᓂᑦ ᐊᒻᒪᓗ ᒐᕙᒪᒃᑯᑦ 
ᑎᒥᖁᑎᒋᔭᖏᓐᓂᑦ. ᐱᖃᑕᐅᔪᓕᒫᑦ ᐃᑲᔪᖅᑕᐅᓗᑎᑦ ᐊᒻᒪ ᐱᓕᕆᖃᑎᒌᖑᓗᑎᑦ ᐱᔭᕆᐊᖃᖅᑐᖅ 
ᑕᒪᐃᓐᓄᑦ ᐃᓚᒋᔭᐅᔪᓕᒫᓄᑦ ᑕᐃᔭᐅᓯᒪᔪᓄᑦ ᑐᑭᒧᐊᒍᑎᒥᑦ. 
 
ᐃᖅᑲᓇᐃᔭᕐᕕᐅᑉ ᓯᓚᑖᓂᑦ ᐱᐅᓯᖃᖅᑐᖃᕐᓂᖅᐸᑦ ᑕᒪᒃᑯᓂᖓ ᑖᔅᓱᒥᖓ ᑐᑭᒧᐊᑎᑦᑎᒍᒧᑦ 
ᑐᕌᖓᔪᓐᓇᖃᑦᑕᖏᑦᑐᖅ. ᑕᐃᒪᐃᒃᑲᓗᐊᖅᑎᓪᓗᒍᓕ, ᑖᓐᓇ ᑐᑭᒧᐊᑎᑦᑎᒍᑎᐅᔪᖅ ᑐᕌᖓᔪᖅ 
ᐊᑐᕐᓂᐊᖅᑐᖅ ᐸᕝᕕᓵᖑᔪᖃᖅᐸᑦ ᐃᖅᑲᓇᐃᔭᕐᕕᐅᑉ ᓯᓚᑖᓂ, ᑕᒪᓐᓇ ᐸᕝᕕᓴᓐᓂᐅᔪᖅ 
ᐊᑦᑐᐃᓯᒪᓂᐊᖅᐸᑦ ᐃᖅᑲᓇᐃᔭᖅᑎᐅᖃᑎᒌᓐᓂᖏᓐᓂᑦ ᐃᖅᑲᓇᐃᔭᕐᕕᖓᓐᓂᑦ. 

ᑖᓐᓇ ᑐᑭᒧᐊᑎᑦᑎᒍᑦ ᑭᓪᓕᖃᖏᑦᑐᖅ ᓄᓇᕗᒻᒥ ᐃᖅᑲᓇᐃᔭᖅᑏᑦ ᐱᔪᓐᓇᐅᑎᖃᕈᑎᖏᓐᓂᑦ 
ᐋᖅᑭᒋᐊᕈᑎᖃᕈᒪᑎᓪᓗᒋᑦ. ᑕᒪᓐᓇ ᐃᓚᖃᕈᓐᓇᖅᑐᖅ ᒪᓕᒐᖅᑎᒍᑦ ᐋᖅᑭᒋᐊᕈᑎᓂᑦ 
ᐃᒻᒥᓂᖅᓴᕐᓗᓂ, ᐅᖃᐅᓯᐅᔪᑦ ᓈᒻᒪᔅᓴᖏᓐᓂᕐᒥᑦ ᒪᓕᓪᓗᑎᑦ ᐱᖁᔭᕐᒥᑦ ᓇᓪᓕᐊᓐᓂᑐᐃᓐᓇᖅ 
ᓈᒻᒪᓛᖑᔪᒥᑦ. ᓄᓇᕗᑦ ᒐᕙᒪᒃᑯᑦ ᑲᒪᔪᓐᓇᖏᑦᑐᑦ ᒪᓕᒐᓕᕆᔨᒥᑦ ᐃᑲᔪᖅᑎᑖᕈᒪᔪᓂᑦ 
ᐃᖅᑲᓇᐃᔭᖅᑎᓂᑦ ᑕᕝᕘᓇ ᐋᖅᑭᒋᐊᕈᑎᔅᓴᓂᑦ ᐊᓯᖏᓐᓂᑦ ᐱᓇᓱᐊᕐᓂᐊᖅᐸᑕ. 
 
ᐋᔩᕈᓐᓇᕐᕕᖃᖅᑎᑕᐅᔪᓂᑦ ᐃᓚᒋᔭᐅᔪᓄᑦ ᐃᖅᑲᓇᐃᔭᖅᑎᓄᑦ ᑖᒃᑯᐊ ᑐᓴᕆᐊᕐᕕᖃᖁᔭᐅᕗᑦ 
ᐃᖅᑲᓇᐃᔭᖅᑎᓄᑦ ᐊᖏᖃᑎᒌᒍᑎᒧᑦ ᑭᒡᒐᖅᑐᑎᖏᓐᓄᑦ. 
 
 
 

ᑐᑭᖏᑦ 
 

4. ᐊᓯᐊᒍᖔᖅ ᐊᑲᐅᙱᓕᐅᕈᑎᒥᒃ ᐋᖅᑭᒃᓯᓂᖅ (ADR) − ᑕᒪᒃᑯᐊ ᐱᓕᕆᐊᖑᓂᐃᖏᑦ 
ᐃᒻᒥᒃᑰᖅᑐᒥᑦ ᑲᒪᖃᑕᐅᙱᑦᑐᒥᑦ ᓯᓚᑖᓃᖔᖓᔪᒥᑦ, ᑖᓐᓇ ᐱᓕᕆᐊᔅᓴᖃᖅᑎᐅᓗᓂ ᑖᒃᑯᓂᖓ 
ᐃᓚᒋᔭᐅᔪᓂᑦ ᐊᑲᐅᙱᓕᐅᕈᑎᐅᔪᒥᑦ ᐃᑲᔪᕐᓗᓂᒋᑦ ᑎᑭᐅᑎᓇᓱᓐᓂᕐᒧᑦ ᐋᖅᑭᔾᔪᑎᔅᓴᒥᑦ 
ᑲᑎᒪᑎᑦᑎᔨᖃᕐᓗᑎᑦ ᐋᖅᑭᔅᓱᐃᖃᑎᒌᓐᓂᖃᖅᑎᓪᓗᒋᑦ ᐊᑲᐅᙱᓕᐅᕈᑎᒥᑦ. ᑕᒪᓐᓇ 
ᐱᓕᕆᐊᖑᓂᖓ ᓱᒋᐊᖅᑕᐅᔾᔪᑕᐅᔪᓐᓇᖏᑦᑐᖅ. 
 

5. ᑕᑯᓐᓇᖅᓯᒪᔪᖅ − ᐃᓄᒃ ᐸᕝᕕᓴᑦᑕᐅᓂᕐᒦᖏᑦᑑᒐᓗᐊᖅ ᑭᓯᐊᓂ ᑕᑯᓐᓇᖅᓯᒪᔪᖅ ᐅᕙᓗ 
ᖃᐅᔨᒪᔪᖅ ᐱᐅᓯᐅᓯᒪᔪᒥᒃ ᑕᒪᓐᓇᓗ ᐱᖓᔪᒋᔭᐅᓕᕈᑕᐅᔪᓐᓇᖅᑐᖅ ᑐᑭᒧᐊᒍᑎᑎᒍᑦ. 
 

6. ᐅᓐᓂᕐᓗᔅᓯᒪᔪᖅ − ᐃᓄᒃ ᐅᑉᐱᕈᓱᑦᑐᖅ ᐸᕝᕕᓵᕆᔭᐅᓯᒪᓂᖓᓂᑦ ᐊᒻᒪ ᐅᓐᓂᕐᓗᒍᑎᖃᕐᓗᓂ 
ᓈᒻᒪᖏᓐᓂᐅᔪᒥᑦ.  

ᓯᑦᑎᒻᕙ 10, 2020 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ 

ᑐᑭᒧᐊᑎᑦᑎᒍᑦ 1010: ᐃᒃᐱᒍᓱᑦᑎᐊᕐᓂᖅ ᐸᕝᕕᓵᕆᔪᖃᖏᑦᑐᒥᓪᓗ 
ᐃᖃᓇᐃᔮᕐᕕᖃᕐᓂᖅ 

7. ᐅᓐᓂᕐᓘᑕᐅᔪᖅ − ᐊᑐᐊᒐᕐᒥᑦ ᒪᓕᓪᓗᑎᑦ, ᑎᑎᖅᑲᓕᐅᖅᓯᒪᔪᖅ ᐅᓐᓂᕐᓘᑎ ᐃᓄᒻᒧᑦ ᐅᕙᓗ 
ᐃᓄᒋᐊᖑᔪᓄᑦ ᑖᒃᑯᐊ ᐃᓄᐃᑦ ᐅᓐᓂᕐᓘᑎᓕᐅᖅᑑᑉ ᐱᐅᓯᖃᕐᓂᕋᖅᓯᒪᔭᖏᑦ ᑕᒪᓐᓇ 
ᑐᑭᒧᐊᒍᑎᐅᔪᒥᑦ ᑖᔅᓱᒥᖓ ᓱᕋᐃᓂᐅᓪᓗᓂ. 
 

8. ᒥᓂᔅᑕ ᑐᒡᓕᐊ − ᒥᓂᔅᑕᐅᑉ ᑐᒡᓕᐊ ᐱᓕᕆᕝᕕᒻᒧᑦ, ᒥᓂᔅᑕᐅᑉ ᑐᒡᓕᐊ, ᐊᐅᓚᑦᑐᔨᒻᒪᕆᐅᔪᖅ 
ᐅᕙᓗ ᐊᖓᔪᖅᑳᒻᒪᕆᒃ ᒐᕙᒪᒃᑯᓐᓄᑦ ᑎᒥᖁᑕᐅᔪᒥᑦ. 
 

9. ᑲᑎᒪᑎᑦᑎᔨᖃᕐᓗᑎᑦ ᐅᖃᖃᑎᒌᓐᓂᖅ − ᐊᑲᐅᙱᓕᐅᕈᑕᐅᔪᒥᑦ ᐋᖅᑭᔅᓱᐃᓂᕐᒧᑦ ᑲᑎᒪᓂᖅ 
ᐊᐅᓚᑦᑎᔨᒧᑦ ᓯᕗᓕᖅᑕᐅᓗᑎᑦ, ᑖᒃᑯᐊ ᑕᒪᕐᒥᒃ ᐱᖃᑕᐅᓪᓗᑎᑦ, ᑖᓐᓇ ᐊᐅᓚᑦᑎᔨᐅᔪᖅ 
ᓯᕗᓕᕐᓗᓂ ᖃᓄᐃᓐᓂᖃᕆᐊᖃᕐᓂᖏᓐᓂᑦ ᓯᕗᓂᕐᒥᑦ ᖃᓄᖅ ᐱᐅᓯᖃᕆᐊᖃᕐᓂᐊᕐᒪᖔᑕ.  
 

10. ᖃᐅᔨᓴᖅᑎᐅᔪᖅ − ᑎᒃᑯᐊᖅᑕᐅᒪᔪᖅ ᐃᓄᒃ ᖃᐅᔨᓴᖅᑎᐅᖁᔭᐅᓪᓗᓂ ᐱᓕᒻᒪᒃᓴᖅᑐᖅ 
ᐊᒻᒪᓗ/ᐅᕝᕙᓗᓃᑦ ᐱᓕᒪᓂᖅᓴᐅᔪᖅ ᑖᓐᓇ ᐱᔪᓐᓇᐅᑎᖃᖅᑎᑕᐅᓪᓗᓂ ᒥᓂᔅᑕᐅᑉ ᑐᒡᓕᐊᓄᑦ 
ᖃᐅᔨᓴᖁᔭᐅᓪᓗᓂ ᐅᓐᓂᕐᓘᑎᒋᔭᐅᔪᒥᑦ.  
 

11. ᐊᐅᓚᑦᑎᔨ − ᐃᖅᑲᓇᐃᔭᖅᑎ ᑖᓐᓇ ᐊᐅᓚᓂᖃᖅᑐᖅ ᑲᒪᔨᐅᓪᓗᓂ ᐅᕙᓗ ᐊᐅᓚᑦᑎᔨᐅᓪᓗᓂ 
ᐃᖅᑲᓇᐃᔭᖅᑎᐅᔪᓂᑦ ᖃᓄᐃᑦᑐᑐᐃᓐᓇᐅᒐᓗᐊᖅᐸᑦ ᐃᖅᑲᓇᐃᔮᖓᑕ ᑕᐃᒎᓯᖓ.  
 

12. ᓯᕗᓪᓕᖅᐹᖓᓂ − ᐸᓯᑦᑎᒍᑕᐅᔪᑦ, ᑖᒃᑯᐊ, ᓱᓕᑉᐸᑕ, ᑖᓐᓇ ᐸᕝᕕᓵᖃᓪᓚᑦᑖᖅᓯᒪᓗᓂ. 
 

13. ᐸᓯᔭᐅᓯᒪᔪᖅ − ᐃᓄᒃ ᐅᕙᓗ ᐃᓄᐃᑦ ᑖᓐᓇ ᐅᓐᓂᕐᓘᑎᓕᐅᕈᑕᐅᓯᒪᔪᖅ. 
 

14. ᐃᖅᑲᓇᐃᔭᕐᕕᒻᒥᑦ ᐸᕝᕕᓴᓐᓂᖅ − ᑐᑭᖃᖅᑐᖅ ᐱᐅᓯᐅᔪᖅ ᑕᒪᓐᓇ ᐃᓕᖓᖃᑕᐅᑉᐸᑦ 
ᑐᑭᓕᐅᖅᑕᐅᓯᒪᔪᓂᑦ ᑐᑭᒧᐊᒍᑎᒦᑦᑐᒥᑦ.  

(a) ᐱᔪᓐᓇᐅᑎᖃᖅᑎᑕᐅᓂᕆᔭᕐᒥᓂᒃ ᐊᑐᕐᓂᓪᓘᑎᖃᕐᓂᖅ − ᐊᑐᖅᑕᐅᖃᑦᑕᖅᑐᖅ ᐃᒫᒃ 
ᐃᖅᑲᓇᐃᔭᖅᑎ ᐱᔪᓐᓇᕐᓂᕐᒥᓂᒃ ᐊᒻᒪ ᐱᔪᓐᓇᐅᑎᖃᖅᑎᑕᐅᓂᖓᓂᒃ ᐱᑕᖃᖅᐸᒌᖅᑐᒥᑦ 
ᐊᐅᓚᑦᑎᔨᐅᓂᕐᒧᑦ ᐃᖅᑲᓇᐃᔭᖅᑎᐅᓂᕐᒥᓂᒃ ᐃᖅᑲᓇᐃᔭᖅᑎᐅᖁᑎᐅᔪᒥᑦ 
ᐅᓗᕆᐊᓇᖅᑐᒦᑎᑦᑎᑦᑎᓪᓗᒍ ᐃᖅᑲᓇᐃᔮᖓᓐᓂᒃ, ᓱᖁᑎᔅᓴᕐᓇᓂ ᐃᖅᑲᓇᐃᔮᖓᓐᓂᑦ 
ᐱᓕᕆᓯᒪᓂᕆᔭᖓᓐᓂᑦ, ᓯᕘᕋᓵᕆᓪᓗᓂ ᑮᓇᐅᔭᓕᐅᕋᓱᐊᕈᓐᓇᕐᓂᕆᔭᖓᓐᓂᑦ ᐃᓅᔾᔪᑎᓄᑦ 
ᐃᖅᑲᓇᐃᔭᖅᑎᒥᑦ, ᐅᕙᓗ ᖃᓄᑐᐃᓐᓇᑦᑎᐊᖅ ᓇᖑᓗᐃᑉᐸᑦ ᐅᕙᓗ ᐃᖅᑲᓇᐃᔭᕐᓂᕆᔭᖓᓐᓂᒃ 
ᐊᓯᙳᐃᑉᐸᑦ. ᐃᓚᓕᐅᔾᔨᖏᑦᑐᖅ ᓱᓕᓂᕋᖅᓯᒪᔪᑦ ᐊᒻᒪ ᓇᓛᒎᖅᑐᒥᑦ ᐱᓇᓱᐊᕈᑕᐅᓯᒪᔪᓂᑦ 
ᐊᐅᓚᑦᑎᔨᒧᑦ ᑲᒪᒋᔭᔅᓴᖏᓐᓂᑦ ᐱᓕᕆᐊᖃᖅᑎᓪᓗᒍ ᐃᓚᒋᔭᐅᓪᓗᓂ ᐃᓂᖅᑎᕆᓂᕐᒥᑦ, 
ᐱᓕᕆᐊᔅᓴᓂᑎᑦᑎᓂᕐᒥᑦ, ᐱᓕᒻᒪᒃᓴᖅᑎᑦᑎᓂᕐᒥᑦ, ᐃᖅᑲᓇᐃᔮᖅᑖᖅᑎᑦᑎᓂᕐᒧᑦ 
ᐃᓱᒪᓕᐅᕈᑎᒋᔭᖏᓐᓂᑦ ᐅᕙᓗ ᐱᓕᕆᐊᖏᓐᓂᑦ ᖃᐅᔨᓴᕐᓂᖃᖅᑎᓪᓗᒋᑦ.  

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ 

ᑐᑭᒧᐊᑎᑦᑎᒍᑦ 1010: ᐃᒃᐱᒍᓱᑦᑎᐊᕐᓂᖅ ᐸᕝᕕᓵᕆᔪᖃᖏᑦᑐᒥᓪᓗ 
ᐃᖃᓇᐃᔮᕐᕕᖃᕐᓂᖅ 

(b) ᐸᕝᕕᓵᕆᓂᖅ − ᐱᓕᕆᐊᖃᖅᑐᑦ ᐱᔪᒥᓇᖏᑦᑐᓂᑦ ᒪᑯᑎᒎᓇᓗ ᐃᕐᖐᓐᓇᑦᑕᐅᑎᒃᑯᑦ 
ᐊᒻᒪ/ᐅᕝᕙᓗ ᐃᓄᓐᓄᑦ ᑐᓴᐅᒪᔪᓕᕆᔾᔪᑎᓄᑦ, ᑕᒪᓐᓇ ᑐᑭᖃᑦᑎᐊᖅᑐᒥᑦ ᐃᓱᒪᒋᔭᐅᔪᖅ 
ᐱᔾᔪᑎᖃᕐᓗᑎᑦ ᓱᕋᑦᑎᓂᕐᒥᑦ ᐱᔭᕆᐊᖃᖏᑦᑐᒥᑦ ᐃᓄᒻᒥᑦ ᐱᑦᑎᐊᓕᑎᓪᓗᒍ ᐊᒻᒪ ᑕᒪᓐᓇ 
ᓈᒻᒪᓈᖅᑐᒥᑦ ᐃᓱᒪᒋᔭᐅᔪᓐᓇᕐᓗᓂ ᓴᖅᑭᑎᓂᖓᓄᑦ ᐃᓕᒪᓱᑎᑦᑎᓂᕐᒥᑦ, ᑐᙵᓇᖏᑦᑐᒥᑦ, 
ᓴᓇᔅᓴᐅᑎᖏᑎᑦᑎᓂᕐᒧᑦ, ᑲᙳᑎᓐᓇᖅᑐᒦᑎᑦᑎᓂᕐᒥᑦ ᐅᕙᓗ ᓯᓪᓗᓇᖅᑐᒦᑎᑦᑎᓂᕐᒥᑦ ᑖᔅᓱᒥᖓ 
ᐃᓄᒻᒥᑦ ᐱᔾᔪᑎᖃᕐᓗᑎᑦ ᐊᑕᐅᓯᕐᒥᑦ ᐅᕙᓗ ᐅᖓᑖᓄᑦ ᐱᔭᕆᐊᖃᙱᑦᑐᒥᑦ ᐊᑭᕋᖅᑐᕐᓂᒥᑦ 
ᑕᐃᔭᐅᓯᒪᔪᓂᑦ ᓄᓇᕗᒻᒥᑦ ᐃᓄᐃᑦ ᐱᔪᓐᓇᐅᑎᖏᓄᑦ ᐱᖁᔭᕐᒥᑦ ᖃᐅᔨᒪᔭᐅᔪᖅ ᐅᕙᓗ 
ᖃᐅᔨᒪᔭᐅᔪᔅᓴᐅᒐᓗᐊᖅ ᐱᔭᕆᐊᖃᖏᑦᑐᒥᑦ, ᖁᓄᔪᕐᓂᐊᕋᓱᓐᓂᕐᒥᑦ, ᐊᒻᒪᓗ/ᐅᕝᕙᓗᓃᑦ ᓇᒻᒥᓂᖅ 
ᐱᔾᔪᑎᖃᕐᓗᓂ ᐸᕝᕕᓴᓐᓂᕐᒥᑦ. ᐱᔾᔪᑕᐅᔪᓐᓇᖅᑎᑕᐅᙱᑦᑐᑦ ᓇᓗᓇᐃᔭᖅᑕᐅᓯᒪᔪᑦ ᐱᖁᔭᕐᒥᑦ 
ᐅᑯᐊᖑᕗᑦ: ᐃᓅᓂᖓᑕ ᖃᓄᐃᑦᑑᓂᖓ, ᐊᒥᐊᖓ, ᐅᑉᐱᕐᓂᕆᔭᖏᑦ, ᑐᔅᓯᐊᕐᕕᖏᑕ 
ᖃᓄᐃᑦᑑᓂᖏᑦ, ᐊᕐᓇᐅᓂᕐᓘᓐᓃᑦ ᐊᖑᑕᐅᓂᕐᓘᓐᓃᑦ, ᐊᕐᓇᐅᓂᕐᓘᓐᓃᑦ ᐊᖑᑕᐅᓂᕐᓘᓐᓃᑦ 
ᖃᓄᐃᓕᖓᓂᕆᔪᒪᔭᖓ ᐱᓪᓗᒍ, ᐊᕐᓇᖅ ᐊᖑᑎ ᐊᒻᒪ ᖃᓄᐃᑦᑑᓂᕆᓂᕋᖅᑕᖓᓐᓂᑦ ᑭᓇᐅᓂᖓ, 
ᐅᑭᐅᖏᑦ, ᐊᔪᕈᑎᖃᕐᓂᖓ ᖃᓄᑐᐃᓐᓇᖅ, ᓯᕗᓕᕕᓂᖏᑦ ᖃᓄᐃᑦᑑᓂᖏᓐᓄᑦ, 
ᓇᑭᙶᖅᓯᒪᓂᖓᑕ, ᓄᓇᒥᑦ ᓇᑭᙶᖅᓯᒪᒐᓗᐊᖅᐸᑦ, ᓄᓇᖃᕐᕕᒋᔭᖓᓐᓂᑦ, ᑲᑎᑎᑕᐅᓯᒪᔪᓂᖓ 
ᖃᓄᐃᑦᑑᒐᓗᐊᑉᐸᑦ, ᐃᓚᒌᓐᓂᖓ ᖃᓄᐃᓕᖓᓂᖓ, ᓇᔾᔨᑉᐸᑦ, ᑮᓇᐅᔭᓕᐊᕆᔭᐅᔪᑦ ᒪᓕᒐᖅᑎᒍᑦ 
ᐊᑐᐊᖅᓯᒪᔪᑦ, ᐃᖅᑲᑐᐃᕕᒃᑯᑎᒍᑦ ᐸᓯᔭᔅᓴᐅᔾᔪᑎᖓ ᓇᓗᓇᐃᖅᑕᐅᓯᒪᔪᖅ ᖁᔭᓈᖅᑕᐅᓯᒪᓂᑰᑉᐸᑦ. 

(c) ᓇᒻᒥᓂᖅ ᐱᔾᔪᑎᖃᕐᓗᓂ ᐸᕝᕕᓵᕆᓂᖅ − ᐱᓕᕆᐊᖃᕐᓗᓂ ᐱᖁᔭᐅᙱᑦᑐᒥᑦ 
ᐃᕐᖐᓐᓇᑦᑕᐅᑎᒃᑯᑦ ᐊᒻᒪᓗ/ᐅᕝᕙᓗᓃᑦ ᐃᓄᓐᓄᑦ ᑐᓴᐅᒪᔪᓕᕆᔾᔪᑎᓄᑦ, ᑕᒪᓐᓇ ᑐᑭᖃᑦᑎᐊᖅᑐᒥᑦ 
ᐃᓱᒪᒋᔭᐅᔪᖅ ᐱᔾᔪᑎᖃᕐᓗᑎᑦ ᓱᕋᑦᑎᓂᕐᒥᑦ ᐱᔭᕆᐊᖃᖏᑦᑐᒥᑦ ᐃᓄᒻᒥᑦ ᐱᑦᑎᐊᓕᑎᓪᓗᒍ ᐊᒻᒪ 
ᑕᒪᓐᓇ ᓈᒻᒪᓈᖅᑐᒥᑦ ᐃᓱᒪᒋᔭᐅᔪᓐᓇᕐᓗᓂ ᓴᖅᑭᑎᓂᖓᓄᑦ ᐃᓕᒪᓱᑎᑦᑎᓂᕐᒥᑦ, ᑐᙵᓇᖏᑦᑐᒥᑦ, 
ᓴᓇᔅᓴᐅᑎᖏᑎᑦᑎᓂᕐᒧᑦ, ᑲᙳᑎᓐᓇᖅᑐᒦᑎᑦᑎᓂᕐᒥᑦ ᐅᕙᓗ ᓯᓪᓗᓇᖅᑐᒦᑎᑦᑎᓂᕐᒥᑦ. ᓇᒻᒥᓂᖅ 
ᐱᔾᔪᑎᖃᕐᓗᓂ ᐸᕝᕕᓵᖃᕐᓂᖅ ᑐᙵᕕᖃᙱᒃᑲᓗᐊᖅᐸᑦ ᑖᒃᑯᓂᖓ ᐱᔾᔪᑕᐅᔪᓐᓇᖏᑦᑑᑎᑕᐅᔪᓂᑦ 
ᐊᑭᕋᖅᑐᕐᓂᐅᔪᓂᑦ ᑕᐃᔭᐅᔪᓂᑦ ᐃᓄᐃᑦ ᐱᔪᓐᓇᐅᑎᖏᓄᑦ ᐱᖁᔭᕐᒥᑦ.    

(d) ᖁᓄᔪᕐᓂᐊᕐᓂᖅ − ᐱᓕᕆᐊᖃᖅᑐᑦ ᐱᔪᒥᓇᖏᑦᑐᓂᑦ ᒪᑯᑎᒎᓇᓗ ᐃᕐᖐᓐᓇᑦᑕᐅᑎᒃᑯᑦ 
ᐊᒻᒪ/ᐅᕝᕙᓗ ᐃᓄᓐᓄᑦ ᑐᓴᐅᒪᔪᓕᕆᔾᔪᑎᓄᑦ, ᑕᒪᓐᓇ ᑐᑭᖃᑦᑎᐊᖅᑐᒥᑦ ᐃᓱᒪᒋᔭᐅᔪᖅ 
ᐱᔾᔪᑎᖃᕐᓗᑎᑦ ᓱᕋᑦᑎᓂᕐᒥᑦ ᐱᔭᕆᐊᖃᖏᑦᑐᒥᑦ ᐃᓄᒻᒥᑦ ᐱᑦᑎᐊᓕᑎᓪᓗᒍ ᐊᒻᒪ ᑕᒪᓐᓇ 
ᓈᒻᒪᓈᖅᑐᒥᑦ ᐃᓱᒪᒋᔭᐅᔪᓐᓇᕐᓗᓂ ᓴᖅᑭᑎᓂᖓᓄᑦ ᐃᓕᒪᓱᑎᑦᑎᓂᕐᒥᑦ, ᑐᙵᓇᖏᑦᑐᒥᑦ, 
ᓴᓇᔅᓴᐅᑎᖏᑎᑦᑎᓂᕐᒧᑦ, ᑲᙳᑎᓐᓇᖅᑐᒦᑎᑦᑎᓂᕐᒥᑦ ᐅᕙᓗ ᓯᓪᓗᓇᖅᑐᒦᑎᑦᑎᓂᕐᒥᑦ ᑖᔅᓱᒥᖓ 
ᐃᓄᒻᒥᑦ ᑕᒪᓐᓇ ᐊᑕᐅᓯᐊᑐᐃᓐᓇᖅ ᐊᑐᖅᑕᐅᓯᒪᒐᓗᐊᖅᐸᑦ ᐅᕙᓗ ᐊᒥᓱᐃᖅᓱᕐᓗᓂ 
ᐱᓂᕐᓗᑦᑕᐅᓯᒪᓗᓂ; ᐅᕙᓗ ᑖᓐᓇ ᐃᓄᒃ ᐸᓴᒍᓱᑐᐃᓐᓇᕋᓗᐊᖅᐸᑦ ᖁᓄᔪᕐᓂᐊᕐᓂᕐᒥᑦ 
ᐱᓇᓱᐊᖅᑐᖃᕆᐊᖓᓂᑦ ᐃᖅᑲᓇᐃᔭᕐᕕᒋᔭᖓᓐᓂᑦ ᐅᕙᓗ ᐱᕕᔅᓴᖅᑖᕋᓱᓐᓂᕐᒧᑦ 
ᐱᓕᒻᒪᒃᓴᕈᓐᓇᖅᓯᑎᑕᐅᔪᒪᓂᕐᒧᑦ ᐅᕙᓗ ᖁᑦᑎᓂᖅᓴᒧᑦ ᐃᓕᔭᐅᔪᒪᓂᕐᒧᑦ.  

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ 

ᑐᑭᒧᐊᑎᑦᑎᒍᑦ 1010: ᐃᒃᐱᒍᓱᑦᑎᐊᕐᓂᖅ ᐸᕝᕕᓵᕆᔪᖃᖏᑦᑐᒥᓪᓗ 
ᐃᖃᓇᐃᔮᕐᕕᖃᕐᓂᖅ 

ᒪᓕᒋᐊᓖᑦ 
 
15. ᐅᓐᓂᕐᓘᑎᒋᔭᐅᔪᒥᑦ ᐋᖅᑭᒍᑎᖃᕐᓂᖅ − ᓇᒻᒥᓂᖅ ᐱᓕᕆᐊᕆᓗᒍ 

a. ᖃᓄᐃᓕᒋᐊᕈᑎᒋᑦᑕᐅᑎᒋᓂᖅ 
i. ᐅᓗᕆᐊᓇᙱᑦᑑᒥᑉᐸᑕ ᐊᒻᒪ ᓈᒻᒪᓈᑐᐃᓐᓇᕐᓗᓂᓗ ᐱᓕᕆᐊᕆᓗᒍ, 

ᐃᖅᑲᓇᐃᔭᖅᑎᐅᔪᖅ ᑖᓐᓇ ᐅᑉᐱᕆᔭᖃᖅᐸᑦ ᐃᖅᑲᓇᐃᔭᕐᕕᒻᒥᑦ ᐸᕝᕕᓵᖑᓂᕐᒥᓂᒃ ᐃᒫᒃ 
ᐱᔭᕆᐊᓕᒃ, ᓯᕗᓪᓕᖅ (ᑭᐅᑦᑕᐅᑎᒋᔪᖅ) ᖃᓄᐃᓕᐅᕆᐊᕈᑎᖓ, ᑖᓐᓇ ᐸᕝᕕᓵᖃᖅᓯᒪᔪᖅ 
ᐅᖃᐅᑎᒋᐊᕐᓗᒍ ᖃᓄᐃᓕᐅᕐᓂᕆᔭᖓ ᓈᒻᒪᖏᑦᑑᒻᒪᑦ ᐊᒻᒪ ᓄᖅᑲᖁᓗᒍ. 

ii. ᑕᒪᓐᓇ ᐊᔪᕐᓇᖅᐸᑦ ᖃᓄᐃᓕᒋᐊᕈᑎᒋᓇᓱᓪᓗᒍ ᐅᕙᓗ ᑭᐅᔾᔪᑎᒋᑦᑕᐅᑎᒋᔪᓐᓇᖏᑉᐸᑦ 
ᐊᒻᒪ ᑲᔪᓯᑐᐃᓐᓇᕐᓗᓂ ᓱᓕ ᐃᖅᑲᓇᐃᔭᕐᕕᒻᒥᑦ ᐸᕝᕕᓵᕆᓂᐅᔪᖅ, ᑖᓐᓇ ᐃᖅᑲᓇᐃᔭᖅᑎ 
ᖃᐅᔨᒃᑲᐃᔭᕆᐊᓕᒃ ᐊᐅᓚᑦᑎᔨᒋᔭᒥᓂᒃ, ᑎᑎᖅᑲᖅᑎᒍᑦ. ᐊᐅᓚᑦᑎᔨᐅᔪᖅ 
ᖃᐅᔨᓴᕐᓂᐊᖅᑐᖅ ᖃᓄᐃᓐᓂᐅᔪᒥᑦ ᐊᒻᒪᓗ, ᐱᔭᕆᐊᖃᖅᐸᑦ, ᖃᓄᐃᓕᒋᐊᕈᑎᒋᓗᒍ 
ᓈᒻᒪᓂᖅᐹᖑᔪᒥᑦ ᐊᑐᕐᓗᓂ. ᐸᕝᕕᓵᖃᖅᓯᒪᓂᕋᖅᑕᐅᔪᖅ ᐊᐅᓚᑦᑎᔨᐅᑉᐸᑦ, ᑖᓐᓇ 
ᐃᖅᑲᓇᐃᔭᖅᑎᐅᔪᖅ ᖃᐅᔨᒃᑲᐃᔭᕆᐊᖃᖅᑐᖅ ᐊᐅᓚᑦᑎᔨᒥᑦ ᖁᑦᑎᓂᖅᓴᒦᑦᑐᒥᑦ.   

b. ᐅᖃᐅᓯᖃᕐᓃᑦ ᐋᖅᑭᒃᓱᖅᑕᐅᓯᒪᓚᐅᖅᑐᑦ 
• ᐊᐅᓚᑦᑎᔨᐅᔪᖅ ᑲᑎᒪᑎᑦᑎᔨᖃᕐᓗᓂ ᐅᖃᖃᑎᒌᒍᑎᖃᕈᒪᒍᓐᓇᖅᑐᖅ 

ᐋᖅᑭᒋᐊᖅᑎᑦᑎᒍᑎᖃᖅᑎᓪᓗᒋᑦ. 

c. ᐱᓕᕆᐊᖑᖔᕈᓐᓇᖅᑐᑦ ᐊᑲᐅᙱᓕᐅᕈᑎᓄᑦ ᐋᖅᑭᒋᐊᕈᑎᑦ 
 ᐱᓕᕆᐊᖑᖔᕈᓐᓇᖅᑐᑦ ᐅᑲᐅᙱᓕᐅᕈᑎᓄᑦ ᐋᖅᑭᐊᒋᐊᕈᑎ ᑖᓐᓇ ᐊᑐᖅᑕᐅᖃᑦᑕᖅᑐᖅ 

ᑖᒃᑯᐊ ᐃᓚᒋᔭᐅᔪᑦ ᐅᖃᖃᑎᒌᒍᓐᓇᕐᕕᖃᖅᑎᑕᐅᓪᓗᑎᑦ ᐱᐅᓯᕆᔭᐅᓯᒪᔪᓂᑦ, 
ᖃᓄᐃᓕᒍᑕᐅᓯᒪᔪᓂᑦ ᐊᒻᒪ ᐋᖅᑭᒋᐊᕈᑎᔅᓴᓕᐅᖅᑕᐅᓪᓗᑎᑦ 
ᐃᖅᑲᖅᑐᐃᓂᖅᑕᖃᙱᓪᓗᓂ. ᑖᓐᓇ ᑲᑎᒪᓂᐅᔪᖅ ᐱᓕᕆᐊᖑᖔᕈᓐᓇᖅᑐᑦ 
ᐊᑲᐅᙱᓕᐅᕈᑎᓄᑦ ᐋᖅᑭᒋᐊᕈᑎᐅᔪᖅ ᐊᖏᖃᑎᒌᓐᓂᖅᑕᖃᕆᐊᖃᖅᑐᖅ ᑕᒪᒃᑮᓐᓂᒃ 
ᐊᒻᒪ ᑲᑎᒪᑎᑦᑎᔨᒧᑦ ᓯᓚᑖᓃᖔᖓᔪᒧᑦ ᑲᑎᒪᑎᑦᑎᔨᖃᕐᓗᑎᑦ. ᑖᓐᓇ ᑲᑎᒪᓂᐅᔪᖅ 
ᖃᖓᑐᐃᓐᓇᒃᑯᑦ ᐊᑐᖅᑕᐅᔪᓐᓇᖅᑐᖅ ᐱᓕᕆᐊᖑᑎᓪᓗᒍ ᑖᒃᑯᐊ ᑕᒪᕐᒥᒃ 
ᐃᓚᒋᔭᐅᔭᕆᐊᓖᑦ ᐊᖏᖅᑐᐃᓐᓇᐅᓯᒪᓕᖅᐸᑕ.  

 
16. ᐅᓐᓂᕐᓘᑎᒋᔭᐅᔪᒥᑦ ᐋᖅᑭᒍᑎᖃᕐᓂᖅ − ᑲᑎᒪᓂᒃᑯᑦ ᐱᓕᕆᐊᕆᓗᒍ  

a. ᑎᑎᖅᑲᓕᐅᖅᓯᒪᓗᓂ ᐅᓐᓂᕐᓘᑎᖃᖅᓯᒪᔪᖅ (ᐅᐃᒍᖓ A) 

i. ᑎᑎᖅᑲᓕᐅᖅᑕᐅᓗᓂ ᐅᓐᓂᕐᓘᑎᒋᔭᐅᔪᖅ ᑖᔅᓱᒧᖓ ᐅᓐᓂᕐᓘᑎᒋᔭᐅᔫᑉ ᒥᓂᔅᑕᐅᑉ 
ᑐᒡᓕᐊᓄᑦ. ᑖᓐᓇ ᐅᓐᓂᕐᓘᑎᒋᔭᐅᔪᖅ, ᓇᐃᓪᓕᑎᖅᓯᒪᓗᓂ, ᓇᓗᓇᐃᔭᐃᓯᒪᑦᑎᐊᖅᑐᒥᑦ 
ᐃᓗᓕᖏᓐᓂᑦ ᐸᓯᑦᑎᒍᑎᒋᔭᖓᓐᓂᑦ, ᐃᓚᖃᕐᓗᓂ:   
 ᐊᑎᖓ ᐅᓐᓂᕐᓗᒍᑕᐅᔫᑉ; 
 ᐅᓂᒃᑳᖅᓯᒪᓗᓂ ᐱᓂᐊᕐᓂᕆᓯᒪᔭᖓ/ᖃᓄᐃᓐᓂᕆᔭᖓᓐᓂᑦ ᑖᔅᓱᒪ 

ᐅᓐᓂᕐᓘᑎᒋᔭᐅᔪᖅ; 



 

 
 

7 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ 

ᑐᑭᒧᐊᑎᑦᑎᒍᑦ 1010: ᐃᒃᐱᒍᓱᑦᑎᐊᕐᓂᖅ ᐸᕝᕕᓵᕆᔪᖃᖏᑦᑐᒥᓪᓗ 
ᐃᖃᓇᐃᔮᕐᕕᖃᕐᓂᖅ 

 ᐅᓪᓗ(ᖏᑦ) ᖃᓄᐃᓂᕆᔭᐅᓯᒪᔫᑉ(ᑦ); ᐊᒻᒪ 
 ᐊᑎᖓ ᑕᑯᓐᓇᖅᑐᒥᓂᐅᑉ, ᐱᑕᖃᖅᐸᑦ. 

ii. ᑖᓐᓇ ᐅᓐᓂᕐᓘᑎᒋᔭᐅᔪᖅ ᐱᔾᔪᑎᖃᖅᐸᑦ ᒥᓂᔅᑕᐅᑉ ᑐᒡᓕᐊ, ᑖᓐᓇ ᑐᓂᔭᐅᔪᓐᓇᖅᑐᖅ 
ᒥᓂᔅᑕᐅᑉ ᑐᒡᓕᐊᓄᑦ ᒐᕙᒪᓕᕆᔨᒃᑯᓐᓄᑦ. ᐅᓐᓂᕐᓘᑎᒋᔭᐅᔪᖅ ᒥᓂᔅᑕᐅᑉ ᑐᒡᓕᐊᓂᑦ 
ᒐᕙᒪᓕᕆᔨᒃᑯᓐᓄᑦ ᐱᔾᔪᑎᖃᖅᐸᑦ, ᑖᓐᓇ ᑐᓂᔭᐅᔪᓐᓇᖅᑐᖅ ᐅᓐᓂᕐᓘᑎᓕᐊᖑᔪᖅ 
ᒥᓂᔅᑕᐅᑉ ᑐᒡᓕᐊᓄᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. 

iii. ᑖᓐᓇ ᒥᓂᔅᑕᐅᑉ ᑐᒡᓕᐊ ᑎᑎᕋᕐᓗᓂ ᖃᐅᔨᒃᑲᐃᔾᔪᑎᒥᑦ ᑖᓐᓇ ᑎᑎᖅᑲᖅᑖᓚᐅᕐᓂᖓᓂᑦ 
ᐅᓐᓂᕐᓘᑎᒋᔭᐅᔪᒥᑦ. 

iv. ᒥᓂᔅᑕᐅᑉ ᑐᒡᓕᖏᑦ ᑖᒃᑯᐊ ᑎᑎᖅᑲᓕᐅᕐᓂᐊᖅᑐᑦ ᐅᓐᓂᕐᓘᑎᒋᔭᐅᔪᖅ ᐱᓪᓗᒍ 
ᒥᓂᔅᑕᐅᑉ ᑐᒡᓕᐊᓄᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᕿᒥᕐᕈᔭᐅᓂᐊᕐᒪᑦ ᑖᓐᓇ 
ᐅᓐᓂᕐᓗᒍᑕᐅᔪᑦ ᓈᒻᒪᒻᒪᖔᖅ ᐱᓕᕆᐊᔅᓴᐅᑉ ᐃᓗᐊᓂ ᑐᑭᒧᐊᒍᑎᒦᑦᑐᒥᑦ 
ᐃᓱᒪᓕᐅᕈᑕᐅᔪᓐᓇᖅᐸᑦ ᐸᓯᑦᑎᒍᑕᐅᔪᑦ, ᓱᓕᑉᐸᑦ, ᑖᓐᓇ ᐸᕝᕕᓵᖃᓪᓚᑦᑖᕐᓂᕐᒪᖔᖅ 
ᑐᑭᒧᐊᒍᑎᒥᑦ ᑕᐃᔭᐅᓯᒪᔪᓂᑦ. 

v. ᐸᓯᑦᑎᒍᑕᐅᔪᑦ, ᓱᓕᓂᖓᓂᑦ ᓇᓗᓇᐃᖅᑕᐅᑉᐸᑦ, ᐸᕝᕕᓵᕆᓂᐅᒐᔭᙱᑦᑐᖅ, ᑕᒪᓐᓇ 
ᖃᓄᐃᓐᓂᐅᔪᖅ ᑐᓂᔭᐅᖔᑐᐃᓐᓇᕆᐊᓕᒃ ᐊᓯᐊᒍᑦ ᐱᓕᕆᔾᔪᓯᕐᒧᑦ ᑲᒪᒋᔭᐅᖔᕐᓂᐊᕐᒪᑦ 
ᐅᕙᓗ ᐃᓱᓕᑐᐃᓐᓇᕆᐊᓕᒃ. 

vi. ᐸᓯᑦᑎᒍᑕᐅᔪᑦ, ᓱᓕᑉᐸᑦ, ᐸᕝᕕᓵᖃᕐᓂᖓᓂᑦ ᓇᓗᓇᐃᖅᑕᐅᒐᔭᖅᑐᖅ, ᑖᓐᓇ 
ᐅᓐᓂᕐᓘᑎᒋᔭᐅᔪᖅ ᖃᐅᔨᓴᖅᑎᒧᑦ ᑐᓂᔭᐅᑐᐃᓐᓇᕆᐊᓕᒃ, ᑖᓐᓇ ᖃᐅᔨᓴᕈᑎᖃᕐᓂᐊᕐᒪᑦ 
ᑕᒪᒃᑯᐊ ᐸᓯᑦᑎᒍᑕᐅᓯᒪᔪᑦ ᓱᓕᒻᒪᖔᑕ. 

vii. ᒥᓂᔅᑕᐅᑉ ᑐᒡᓕᐊ ᑖᔅᓱᒥᖓ ᐅᓐᓂᕐᓗᒍᑎᓕᐅᖅᓯᒪᔪᒥᑦ ᐊᒻᒪ ᐅᓐᓂᕐᓘᑕᐅᓯᒪᔪᒥᒃ 
ᐅᖃᐅᔾᔨᓗᑎᑦ, ᐃᓛᒃᑯᑦ, ᑎᑎᖅᑲᒃᑯᑦ, ᑕᒪᓐᓇ ᖃᐅᔨᓴᖅᑕᐅᓯᒪᔪᑦ ᖃᓄᐃᓕᖓᒻᒪᖔᖅ 
ᐊᒻᒪ ᖃᓄᐃᓕᐅᕈᑎᖃᕐᓂᐊᕐᒪᖔᑕ ᑭᖑᓂᖓᒍᑦ, ᐱᔭᕆᐊᖃᖅᐸᑕ. 

viii. ᑖᒃᑯᐊ ᒥᓂᔅᑕᐅᑉ ᑐᒡᓕᖏᑦ ᐱᓕᕆᐊᖃᑐᐃᓐᓇᕆᐊᓖᑦ ᑲᑐᔾᔨᖃᑎᒌᓐᓂᒃᑯᑦ 
ᖃᓄᐃᓕᒋᐊᕈᑎᖃᕐᓗᑎᑦ, ᐃᒻᒪᖄ ᐃᖅᑲᓇᐃᔭᖅᑏᑦ ᑲᑎᒻᒪᒍᓐᓃᖅᑎᑕᐅᓗᑎᑦ ᐅᕙᓗ 
ᐅᖃᖃᑎᒌᒍᓐᓇᐃᓕᑎᑕᐅᓗᑎᑦ ᑖᓐᓇ ᖃᐅᔨᓴᕐᓂᐅᔪᖅ ᐱᒋᐊᖅᑎᓪᓗᒍ 
ᐅᓐᓂᕐᓘᑕᐅᓯᒪᓂᖓᓄᑦ. ᑕᒪᒃᑯᐊ ᐱᓕᕆᐊᖑᓂᐅᔪᑦ ᐃᓐᓂᖅᑎᕆᔾᔪᑕᐅᙱᑦᑐᑦ ᐊᒻᒪ 
ᑕᒪᓐᓇ ᐅᓐᓂᕐᓘᑎᒋᔭᐅᓯᒪᔪᒥᑦ ᓱᓕᓂᕋᐃᔾᔪᑎᐅᖏᑦᑐᖅ.  
  

b. ᖃᐅᔨᓴᖅᑕᐅᓂᖓ 

i. ᑖᓐᓇ ᒥᓂᔅᑕᐅᑉ ᑐᒡᓕᐊ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑕᒪᓐᓇ ᐅᓐᓂᕐᓘᑎᒋᔭᐅᔪᖅ 
ᐸᓯᑦᑎᓂᖅᑕᖃᕐᒪᑦ, ᓱᓕᔫᑉᐸᑦ, ᐸᕝᕕᓵᖃᕐᓂᐅᓗᓂ, ᑖᓐᓇ ᑲᒪᔨᐅᔪᖅ ᒥᓂᔅᑕᐅᑉ ᑐᒡᓕᐊ 
ᐱᔪᓐᓇᐅᑎᑖᖅᑎᑦᑎᓂᐊᖅᑐᖅ ᖃᐅᔨᓴᖅᑕᐅᑎᑦᑎᓂᕐᒥᑦ ᐱᒋᐊᑦᑕᐅᑎᒋᓗᓂ. 

ii. ᖃᐅᔨᓴᖅᑎᐅᔪᖅ ᐊᐱᖅᓱᖃᑦᑕᕋᔭᖅᑐᖅ ᐅᓐᓂᕐᓘᑎᓕᐅᖅᓯᒪᔪᒥᑦ, ᐅᓐᓂᕐᓗᒍᑕᐅᓯᒪᔪᒥᑦ, 
ᐊᒻᒪ ᑕᑯᓐᓇᖅᑐᒥᓂᕐᒥᑦ ᐱᑕᖃᑐᐊᖅᐸᑦ, ᑖᒃᑯᐊ ᖃᐅᔨᓇᓱᓪᓗᒋᑦ, ᓇᓕᒧᒌᑎᑦᑎᓂᒃᑯᑦ, 
ᐸᓯᑦᑎᒍᑕᐅᓯᒪᔪᑦ ᓱᓕᒻᒪᖔᑕ. 

 
iii. ᖃᐅᔨᓴᖅᑎᐅᔪᖅ ᑎᑎᖅᑲᒃᑯᑦ ᐅᓂᒃᑳᓕᐅᕋᔭᖅᑐᖅ ᒥᓂᔅᑕᐅᑉ ᑐᒡᓕᐊ ᖃᐅᔨᔭᖏᓐᓂᑦ 

ᐊᒻᒪ ᖃᓄᐃᓐᓂᓪᓚᑦᑖᖑᓯᒪᔪᒥᑦ. 
 

c. ᖃᐅᔨᓴᖅᑕᐅᓂᐅᔪᒥᑦ ᖃᓄᐃᓐᓂᐅᔪᑦ 

i. ᒥᓂᔅᑕᐅᑉ ᑐᒡᓕᐊ ᐃᓱᒪᖅᓴᖅᓯᐅᕈᑎᖃᕐᓗᑎᑦ ᖃᐅᔨᓴᖅᑕᐅᓂᐅᔪᒥᑦ ᖃᓄᐃᓐᓂᐅᔪᑦ 
ᖃᐅᔨᔭᐅᔪᑦ ᐊᒻᒪ ᑐᑭᑖᕈᑎᒋᓗᒍ ᓈᒻᒪᓂᖅᐸᐅᔪᓐᓇᑐᒃᑯᑦ ᖃᓄᖅ ᐱᓂᐊᕐᒪᖔᑕ. 
ᐃᓚᒋᔭᐅᔪᑦ ᑕᒪᕐᒥᒃ ᖃᓄᐃᓕᐅᓂᓐᓂᐅᔪᒥᒃ ᖃᐅᔨᒃᑲᖅᑕᐅᔪᐃᓐᓇᐅᓗᑎᑦ ᐱᔭᕆᐊᖃᕐᒪᑦ. 

 
ii. ᐃᖅᑲᓇᐃᔭᕐᕕᐅᔪᒥᑦ ᐸᕝᕕᓴᓐᓂᐅᔪᒥᑦ ᖃᐅᔨᕕᐅᓯᒪᔪᖅ ᐊᑑᑎᓚᐅᖅᑐᒥᑦ, 

ᖃᓄᐃᓕᐅᕆᐊᕈᑕᐅᔪᓐᓇᖅᑐᑦ ᐅᑯᓂᖓ ᐃᓚᖃᖅᑐᑦ, ᑭᓯᐊᓂ ᑖᒃᑯᓂᖓᑑᙱᑦᑐᖅ: 

 ᐃᓕᓐᓂᐊᖅᑎᑕᐅᓗᑎᑦ ᐊᒻᒪ ᐱᓕᒻᒪᒃᓴᖅᑕᐅᓗᑎᑦ; 
 ᑎᑎᖅᑲᑎᒍᑦ ᐃᓂᖅᑎᖅᑕᐅᓗᑎᑦ; 
 ᐃᓂᖅᑎᕆᓂᕐᒧᑦ ᓄᖅᑲᖓᑎᑕᐅᓗᓂ; 
 ᓄᖅᑲᖅᑎᑕᐅᓗᓂ; 
 ᐊᓯᖏᑦ ᐋᖅᑭᔾᔪᑎᐅᔪᓐᓇᖅᑐᑦ ᐊᑐᕈᓐᓇᑐᐊᖅᐸᑕ ᖃᓄᐃᓪᓚᑦᑖᕐᓂᖓ 

ᒪᓕᓪᓗᒍ. 

iii. ᒥᓂᔅᑕᐅᑉ ᑐᒡᓕᐊ ᖃᐅᔨᓴᖅᐸᓪᓕᐊᒍᑎᖃᕐᓂᐊᖅᑐᑦ ᑕᒪᓐᓇ ᐋᖅᑭᒋᐊᖅᑎᑦᑎᒍᑕᐅᔪᖅ 
ᐃᓕᔭᐅᓚᐅᖅᑎᓪᓗᒍ ᑕᒪᒃᑯᐊ ᐊᑐᓕᖅᑎᑦᑎᒍᑕᐅᓯᒪᔪᑦ ᒪᓕᑦᑕᐅᑦᑎᐊᕋᓗᐊᕐᒪᖔᑕᖅ. 

 
d. ᐊᑭᒋᐊᕐᓂᖅ 

ᐊᑭᒪᓂᖅ, ᐊᑭᒋᐊᕈᒪᓂᖅ, ᐅᕙᓗ ᐅᓗᕆᐊᓵᕆᔪᑦ ᑕᒪᓐᓇ ᐅᓐᓂᕐᓘᑎᒋᔭᐅᓯᒪᔪᑦ 
ᐱᔾᔪᑕᐅᓗᓂ ᐅᕙᓗ ᑖᓐᓇ ᐃᓚᒋᔭᐅᓇᓱᑉᐸᑦ ᖃᐅᔨᓴᕐᓂᐅᔪᒥᑦ ᐅᓐᓂᕐᓘᑎᒋᔭᐅᓂᐅᔪᒥᑦ 
ᑖᒃᑯᐊ ᐃᓂᖅᑎᑕᐅᓗᓂ ᐋᖅᑭᒋᐊᖅᑕᐅᔪᓐᓇᖅᑐᑦ ᐃᒫᓪᓗ, ᑭᓯᐊᓂ ᑖᒃᑯᑑᙱᑦᑐᑦ: 

 ᓂᐱᒃᑯᑦ ᑎᑎᖅᑲᒃᑯᓪᓘᓐᓃᑦ ᐃᓂᖅᑎᖅᑕᐅᓂᖅ; 
 ᐊᐅᓪᓛᖅᑕᐅᓗᑎᑦ ᐅᕙᓗ ᐊᑦᑎᓂᖅᓴᒧᑦ ᐃᖅᑲᓇᐃᔮᒨᖅᑕᐅᓗᑎᑦ, 

ᑕᒪᒃᑮᓐᓂᓪᓘᓐᓃᑦ; 
 ᓄᖅᑲᖓᑎᑕᐅᓗᓂ; 
 ᓄᖅᑲᖅᑎᑕᐅᓗᓂ. 

e. ᓱᓕᙱᑦᑐᑦ, ᐱᓪᓚᑦᑖᖏᑦᑐᑦ, ᐅᕙᓗ ᐅᓇᒻᒥᑦᑎᔪᑦ ᕿᓄᙵᑎᑦᑎᓇᓱᓐᓂᕐᒧᑦ 
ᐅᓐᓂᕐᓘᑎᒋᔭᐅᔪᑦ  

ᓱᓕᙱᑦᑐᒥᑦ ᑐᑭᓴᖅᑎᑦᑎᔾᔪᑎᖃᖅᓯᒪᑉᐸᑕ, ᑖᓐᓇ ᐃᓄᒃ ᐱᒋᐊᖅᑎᑦᑎᓯᒪᔪᖅ 
ᐃᓂᖅᑎᖅᑕᐅᔾᔪᑎᓄᑦ ᖃᓄᐃᓕᐅᕆᐊᕈᑕᐅᓂᐊᖅᑐᖅ ᐃᒫᓪᓗ, ᑭᓯᐊᓂ ᑖᒃᑯᓂᖓᑑᖏᑦᑐᑦ:  

 ᓂᐱᒃᑯᑦ ᑎᑎᖅᑲᒃᑯᓪᓘᓐᓃᑦ ᐃᓂᖅᑎᖅᑕᐅᓂᖅ;  
 ᐊᐅᓪᓛᖅᑕᐅᓗᑎᑦ ᐅᕙᓗ ᐊᑦᑎᓂᖅᓴᒧᑦ ᐃᖅᑲᓇᐃᔮᒨᖅᑕᐅᓗᑎᑦ, 

ᑕᒪᒃᑮᓐᓂᓪᓘᓐᓃᑦ; 
 ᓄᖅᑲᖓᑎᑕᐅᓗᓂ; 
 ᓄᖅᑲᖅᑎᑕᐅᓗᓂ. 

 
f. ᑎᑎᕋᖅᓯᒪᔪᒥᑦ ᐅᓐᓂᕐᓘᑎᒋᔭᐅᔪᒥᑦ ᖁᔭᓈᖅᓯᓐᓂᖅ (ᐅᐃᒍᖓ B) 

ᐅᓐᓄᕐᓘᑎᓕᐅᖅᓯᒪᔪᖅ ᖁᔭᓈᖅᓯᔪᓐᓇᖅᑐᖅ ᐅᓐᓂᓘᑎᓕᐊᕆᓚᐅᖅᑕᒻᒥᓐᓂᒃ 
"ᐸᕝᕕᓵᕆᔭᐅᓂᕐᒧᑦ ᐅᓐᓂᕐᓘᑎᒋᔭᐅᔪᒥᑦ ᖁᔭᓈᖅᓯᔪᒪᓂᕐᒧᑦ ᑕᑕᑎᕈᑦ" (ᐅᐃᒍᖓ B) 
ᑖᔅᓱᒧᖓ ᐅᓐᓂᕐᓘᑎᓕᐅᖅᑑᑉ ᒥᓂᔅᑕᐅᑉ ᑐᒡᓕᐊᓄᑦ. ᖁᔭᓈᖅᓯᒪᔾᔪᑎᖓᓐᓂᑦ 
ᓇᓗᓇᐃᖅᓯᔭᕆᐊᓕᒃ ᖃᓄᐃᒻᒪᑦ ᖁᔭᓈᖅᓯᒻᒪᖔᖅ. 

 ᐊᑎᖓ ᐅᓐᓂᕐᓗᒍᑕᐅᔫᑉ; 
 ᓇᓗᓇᔭᐃᖅᓯᒪᑦᑎᐊᖅᑐᒥᑦ ᐅᖃᖅᓯᒪᔪᒥᑦ ᐱᔾᔪᑎᖓᓐᓂᑦ ᑖᓐᓇ 

ᐅᓐᓂᕐᓘᑎᓕᐅᓚᐅᖅᑐᖅ ᖁᔭᓈᖅᓯᓂᖓᓄᑦ. 
 

17. ᖃᐅᔨᔪᖅ ᑕᑯᓐᓈᖅᑐ ᐊᑲᐅᓂᖅᓴᒃᑰᕆᐊᖅᑎᑦᑎᓂᖓ 

ᐃᓄᐃᑦ ᖃᐅᔨᑉᐸᑕ ᐱᐅᓯᖃᖅᑎᓪᓗᒋᑦ ᑕᒪᑐᒥᖓ ᑐᑭᒧᐊᑎᑦᑎᒍᑎᐅᔪᒥᑦ ᑖᒃᑯᐊ ᐱᔭᔅᓴᖃᖅᑐᑦ 
ᓈᒻᒪᓂᖅᐹᖑᔪᓐᓇᖅᑐᒥᑦ ᖃᓄᐃᓕᒋᐊᕈᑎᖃᕐᓗᑎᑦ ᐊᒻᒪ ᐅᖃᐅᓯᕆᓗᒍ ᐱᐅᓯᐅᔪᖅ 
ᐊᖓᔪᖅᑲᐅᑎᑕᐅᔪᒧᑦ. ᖃᐅᔨᔪᖅ ᑕᑯᓐᓇᖅᑐᖅ ᐅᖃᐅᓯᖃᖅᑐᖅ ᐱᐅᓯᐅᔪᒥᑦ ᑐᑭᒧᐊᑎᑦᑎᒍᒥᑦ 
ᓱᕋᐃᔪᒥᑦ ᑖᓐᓇ ᖃᓄᐃᓕᐅᖅᑕᐅᓂᖏᓐᓂᖓᓄᑦ ᐅᓐᓂᕐᓘᒍᑎᓕᐅᖅᑎᐅᔾᔮᖏᑦᑐᖅ. ᑭᓯᐊᓂᓕ, 
ᑖᓐᓇ ᐃᓄᒃ ᐊᐱᖅᓱᖅᑕᐅᑐᐃᓐᓇᕆᐊᓕᒃ ᑕᑯᓐᓇᖅᑎᐅᓯᒪᓂᖓᓄᑦ ᖃᐅᔨᓴᖅᑕᐅᓕᕐᓂᖅᐸᑦ 
ᐃᓱᒫᓘᑕᐅᔪᑦ ᓴᖅᑭᑕᐅᓯᒪᔪᑦ ᐱᓪᓗᒋᑦ. 
 

18. ᑭᓇᐅᓂᕐᒥᓂᒃ ᖃᐅᔨᒃᑲᐅᑎᙱᓪᓗᑎᑦ ᐅᓐᓂᕐᓘᑎᓕᐅᖅᑐᑦ 

ᑭᓇᐅᓂᕐᒥᓂᒃ ᖃᐅᔨᒃᑲᐅᑎᙱᓪᓗᑎᒃ ᐅᓐᓂᕐᓘᑎᓕᐅᖅᑐᑦ ᑲᒪᒋᔭᐅᔾᔮᖏᑦᑐᑦ ᒪᓕᓪᓗᒋᑦ ᑖᒃᑯᐊ 
ᑐᑭᒧᐊᑎᑦᑎᒍᑏᑦ, ᑭᓯᐊᓂ ᐃᖅᑲᓇᐃᔭᕐᕕᖓ ᖃᐅᔨᓴᖅᑕᐅᓂᖃᓕᕈᓐᓇᖅᑐᖅ ᑖᓐᓇ ᓇᒻᒥᓂᖅ 
ᑲᒪᒋᔭᐅᓗᓂ ᓄᓇᕗᑦ ᒐᕙᒪᒃᑯᖏᓐᓄᑦ. ᑭᓇᐅᓂᕐᒥᒃ ᖃᐅᔨᒃᑲᐅᑎᙱᑦᑐᑦ 
ᐅᓐᓂᕐᓘᑎᖃᕋᓗᐊᖅᑎᓪᓗᒋᑦ ᐊᖏᖅᑕᐅᔪᓐᓇᖏᒻᒪᑦ ᑖᓐᓇ ᐅᓐᓂᕐᓘᑎᒋᔭᐅᔪᖅ 
ᖃᐅᔨᒪᔭᕆᐊᖃᕐᒪᑦ ᑭᓇ ᐅᓐᓂᕐᓘᑎᓕᐅᕐᒪᖔᖅ ᐊᒻᒪ ᑭᐅᔪᓐᓇᕆᐊᖃᕐᒪᑦ 
ᐸᓯᔭᐅᔾᔪᑎᓕᐊᕆᓯᔭᖓᓂᑦ ᑖᔅᓱᒪ ᐅᓐᓂᕐᓘᑎᒋᔭᐅᔫᑉ. 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ 

ᐃᖃᓇᐃᔮᕐᕕᖃᕐᓂᖅ 

 

19. ᐃᓄᑐᐃᓐᓇᕐᓄᑦ ᑐᓴᖅᑕᐅᔭᕆᐊᖃᓐᖏᑦᑐᑦ ᐊᒻᒪ ᑎᑎᕋᖅᑕᐅᓯᒪᔪᓂᒃ ᐊᐅᓚᑦᑎᓂᖅ 

a. ᑕᒪᕐᒥᒃ ᖃᓄᐃᓕᐅᓐᓂᐅᔪᓕᒫᑦ ᐃᖅᑲᓇᐃᔭᕐᕕᒻᒥᑦ ᐸᕝᕕᓵᖃᕐᓂᕐᒧᑦ ᐅᓐᓂᕐᓘᑎᓕᐊᖑᔪᑦ 
ᐃᓄᑐᐃᓐᓇᕐᓄᑦ ᑐᓴᖅᑕᐅᔭᕆᐊᖃᙱᑦᑑᓪᓗᒋᑦ ᑲᒪᒋᔭᐅᕙᒻᒪᑕ ᑕᒪᕐᒥᒃ ᐱᖃᑕᐅᔪᓕᒫᑦ 
ᖃᐅᔨᒪᔭᕆᐊᖃᓪᓚᑦᑖᕐᒪᑕ. ᐃᖅᑲᓇᐃᔭᖅᑎ ᓇᓪᓕᐊᑐᐃᓐᓇᖅ ᑕᒪᒃᑯᓂᖓ ᒪᓕᙱᑉᐸᑦ 
ᐃᓂᖅᑎᖅᑕᐅᓂᖃᑐᐃᓐᓇᕆᐊᓕᒃ. 

b. ᑐᑭᓯᔾᔪᑎᔅᓴᓕᒫᑦ ᑐᓂᔭᐅᔪᑦ ᖃᐅᔨᓴᖅᑕᐅᓂᖃᖅᑐᓪᓗᒍ ᓴᖅᑭᖅᑕᐅᑐᐃᓐᓇᕆᐊᓖᑦ 
ᐃᖅᑲᖅᑐᐃᕕᒃᑰᖏᑦᑐᖅ ᐊᑲᐅᙱᓕᐅᕈᑎᖃᕐᓂᐅᔪᒧᑦ ᐋᖅᑭᒋᐊᕈᑎᖃᖅᑎᓪᓗᒋᑦ; 
ᐃᖅᑲᖅᑐᐃᕕᒃᑰᕐᓗᑎᑦ, ᐅᕙᓗ ᑐᑭᓯᔪᒪᓂᕐᒧᑦ ᑐᔅᓯᕋᐅᑎᒃᑯᑦ ᑖᓐᓇ ᐊᑐᕐᓗᒍ 
ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ ᑲᓐᖑᓇᖅᑐᓕᕆᓂᕐᒧᑦ ᐱᖁᔭ.  

c. ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕝᕕᖓ ᖃᐅᔨᖅᑕᐅᔾᔪᑎᓄᑦ ᐅᓂᒃᑳᓂᒃ ᐱᓯᒪᑦᑎᓗᑎᑦ ᐊᒻᒪ 
ᑎᑎᖅᑲᓕᐅᖅᑕᐅᓯᒪᔪᓂᑦ ᐃᓂᖃᖅᑎᑕᐅᓗᑎᑦ ᑭᒃᑯᑐᐃᓐᓇᕐᓄᑦ ᒪᑐᓯᒪᔪᒥᑦ ᒪᓕᓪᓗᒋᑦ 
ᑖᒃᑯᐊ ᑎᑎᕋᖅᑕᐅᓯᒪᔪᓂᑦ ᐱᓯᒪᑦᑎᔨᓄᑦ ᒪᓕᒐᖏᑦ ᐱᓕᕆᕝᕕᒻᒥᑦ. 

d. ᑐᓴᖅᑎᑦᑎᔾᔪᑎᒥᑦ ᖃᓄᑐᐃᓐᓇᖅ ᐅᓐᓂᕐᓘᑎᓕᐅᖅᓯᒪᔫᑉ ᑎᑎᖅᑲᒃᑯᕕᖓᓐᓄᑦ 
ᐃᖅᑲᓇᐃᔭᖅᑎᐅᑉ ᐃᓕᓯᕕᐅᔾᔮᖏᑦᑐᑦ ᑭᓯᐊᓂ ᐃᓂᖅᑎᖅᑕᐅᔭᕆᐊᖃᕐᓂᖓ 
ᐊᑐᓕᖅᑎᑕᐅᓐᓂᖅᐸᑦ. 

e. ᖃᐅᔨᓴᖅᑕᐅᔾᔪᑏᑦ ᑎᑎᖅᑲᖏᑦ ᒪᑐᐃᖅᑕᐅᑲᓐᓂᕈᓐᓇᖅᑐᑦ ᐃᒪᐃᑉᐸᑦ: 

 ᓄᑖᒥᒃ ᐊᑦᑐᐊᓂᖃᖅᑐᒥᑦ ᑐᓴᖅᑎᑦᑎᔾᔪᑕᐅᑉᐸᑦ ᖃᐅᔨᓴᖅᑎᒋᔭᐅᔪᖅ ᐅᕙᓗ 
ᒥᓂᔅᑕᐅᑉ ᑐᒡᓕᐊ ᐊᑐᐃᓐᓇᐅᓂᙱᑉᐸᑦ ᖃᐅᔨᓴᖅᑎᐅᔪᓄᑦ 
ᖃᐅᔨᓴᖅᑕᐅᒋᐊᕐᖓᓕᖅᑎᓪᓗᒍ; ᐅᕝᕙᓗ 

 ᐊᑭᓂᐊᖅᓯᒪᔪᖃᓐᓂᖅᐸᑦ; ᐅᕝᕙᓗ 

 ᐊᔾᔨᓴᐃᓐᓇᖓᓐᓂᒃ ᑖᔅᓱᒪ ᐅᓐᓂᕐᓘᑕᐅᓯᒪᔫᑉ ᓴᖅᑭᑦᑐᖃᒃᑲᓐᓂᖅᐸᑦ ᐊᓯᖓᓂ. 
 

20. ᐅᓂᒃᑳᓕᐅᕐᓂᖅ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕝᕕᖓ ᑲᒪᒋᔭᔅᓴᖃᕐᒪᑕ ᖃᐅᔨᓴᖅᐸᓪᓕᐊᓂᕐᒥᑦ ᐊᒻᒪ 
ᐅᓂᒃᑳᓕᐅᕐᓂᕐᒥᑦ ᐊᑐᓕᖅᑎᑕᐅᑎᓪᓗᒍ ᑖᓐᓇ ᑐᑭᒧᐊᑎᑦᑎᒍᑕᐅᔪᖅ ᓄᓇᕗᑦ ᒐᕙᒪᒃᑯᖏᓐᓂᑦ. 

 
ᐱᓕᕆᐊᒃᓴᑦ ᑲᒪᒋᔭᒃᓴᓪᓗ 

 

21. ᑕᒪᐃᓐᓄᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ 

ᑐᑭᒧᐊᑎᑦᑎᒍᑦ 1010: ᐃᒃᐱᒍᓱᑦᑎᐊᕐᓂᖅ ᐸᕝᕕᓵᕆᔪᖃᖏᑦᑐᒥᓪᓗ 
ᐃᖃᓇᐃᔮᕐᕕᖃᕐᓂᖅ 

a. ᒥᓂᔅᑕᓄᑦ:  
• ᓄᓇᕗᑦ ᒐᕙᒪᒃᑯᑦ ᒥᓂᔅᑕᖏᑦ ᓵᑕᔅᓴᐅᔪᓐᓇᕐᒪᑕ ᐊᑐᓕᖅᑎᑕᐅᓂᖓᓄᑦ ᑖᓐᓇ 

ᑐᑭᒧᐊᑎᑦᑎᒍᑎ ᐱᓕᕆᕝᕕᖏᓐᓂᑦ ᐊᒻᒪ ᒐᕙᒪᒃᑯᑦ ᑎᒥᖁᑎᒋᔭᖏᓐᓂᑦ.  

b. ᒥᓂᔅᑕᐃᑦ ᑐᒡᓕᐊᑕ ᐊᖓᔪᖅᑳᖓ 
• ᓄᓇᕗᑦ ᒐᕙᒪᒃᑯᑦ ᒥᓂᔅᑕᐅᑉ ᑐᒡᓕᖏᑦ ᓵᑕᔅᓴᐅᔪᓐᓇᕐᒪᑕ ᐊᑐᓕᖅᑎᑕᐅᓂᖓᓄᑦ 

ᐊᒻᒪ ᐱᓕᕆᐊᖑᔭᕆᐊᖃᕐᓂᖓᓄᑦ ᑖᓐᓇ ᑐᑭᒧᐊᑎᑦᑎᒍᑎ ᐱᓕᕆᕝᕕᖏᓐᓂᑦ ᐊᒻᒪ 
ᒐᕙᒪᒃᑯᑦ ᑎᒥᖁᑎᒋᔭᖏᓐᓂᑦ.  
 

22. ᑐᕌᖓᔪᖅ ᐊᑕᐅᓯᕐᒧᑦ 
a. ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐱᓕᕆᕝᕕᖓ 

i. ᑐᑭᓯᔾᔪᑎᔅᓴᓂᑦ ᐊᑐᐃᓐᓇᕈᖅᑎᑦᑎᖃᑦᑕᖅᑐᑦ ᓄᖅᑲᖓᑎᑦᑎᔾᔪᑕᐅᔪᓐᓇᖅᑐᓂᑦ ᐊᒻᒪ 
ᐋᖅᑭᒋᐊᕈᑕᐅᔪᓐᓇᖅᑐᓂᑦ ᐃᖅᑲᓇᐃᔭᕐᕕᒻᒥᑦ ᐸᕝᕕᓵᖃᖃᑦᑕᕐᓂᖅ ᐱᓪᓗᒍ. 

ii. ᐃᑲᔪᖃᑦᑕᖅᑐᑦ, ᑐᑭᒧᐊᑎᑦᑎᓪᓗᑎᑦ, ᐊᒻᒪ ᐅᖃᐅᔾᔨᒋᐊᖅᑎᐅᓪᓗᑎᑦ 
ᐱᓕᕆᐊᔅᓴᖓᓐᓂᑦ ᑖᔅᓱᒪ ᑐᑭᒧᐊᑎᑦᑎᒍᑎᐅᑉ ᐊᒻᒪᓗ ᖃᓄᖅ 
ᐱᓕᕆᐊᖑᔭᕆᐊᖃᕐᒪᖔᖅ ᐅᓐᓂᕐᓘᑎᓕᐅᕈᒪᔪᓄᑦ. 

iii. ᑐᓂᓯᕕᐅᓗᑎᑦ ᐊᒻᒪ ᖃᐅᔨᓴᕈᑎᖃᕐᓗᑎᑦ ᐅᓐᓂᕐᓘᑎᐅᔪᓂᑦ ᑐᑭᑖᕈᑎᒋᓗᒍᓗ 
ᒪᑕᓐᓇ ᓯᕗᓪᓕᖅᐹᖑᒻᒪᖔᖅ ᐃᖅᑲᓇᐃᔭᕐᕕᒻᒥᑦ ᐸᕝᕕᓴᓐᓂᐅᓯᒪᔪᖅ. 

iv. ᓯᕗᓕᖅᑎᒋᔭᐅᓪᓗᑎᑦ ᖃᐅᔨᓴᕐᓂᖅᑕᖃᓕᖅᑎᓪᓗᒍ ᐅᕙᓗ ᐋᖅᑭᔅᓱᐃᓂᕐᒧᑦ 
ᐊᑲᐅᙱᓕᐅᕈᑕᐅᔪᓂᑦ ᐱᓯᒪᔪᓂᑦ ᑎᑎᖅᑲᓕᐅᖅᓯᒪᔪᖃᕐᓂᖓᓄᑦ ᐅᓐᓂᕐᓘᑎᒥᑦ. 

v. ᐃᓄᒻᒥᒃ ᖃᐅᔨᒪᔪᒥᑦ ᓯᕗᓕᕈᓐᓇᖅᑐᒥᑦ ᐋᖅᑭᔅᓲᔾᔨᓪᓗᑎᑦ ᖃᐅᔨᓴᕐᓂᖃᖅᑎᓪᓗᒋᑦ 
ᓯᕗᓕᖅᑎᒋᔭᐅᓂᐊᖅᑐᒥᑦ ᐅᕙᓗ ᐋᖅᑭᔅᓱᐃᓂᖃᖅᑎᓪᓗᒋᑦ 
ᐊᑲᐅᙱᓕᐅᕈᑕᐅᔪᓂᑦ ᐱᓯᒪᔪᓂᑦ ᑎᑎᖅᑲᓕᐅᖅᓯᒪᔪᖃᕐᓂᖓᓄᑦ ᐅᓐᓂᕐᓘᑎᒥᑦ. 

vi. ᑭᖑᕙᖅᓯᒪᖏᑦᑐᓂᑦ ᓈᒻᒪᖅᑯᑎᔪᓂᑦ ᐋᖅᑭᒋᐊᕈᑎᔅᓴᓂᑦ ᐅᕙᓗ ᐋᖅᑭᔅᓱᐃᓂᕐᒥᑦ 
ᐅᑲᐅᙱᓕᐅᕈᑎᐅᔪᒥᑦ ᐅᕝᕙᓗ ᖃᐅᔨᓴᕐᓂᖃᖅᑎᓪᓗᒋᑦ. 

b. ᒥᓂᔅᑕᐃᑦ ᑐᒡᓕᖏᑦ 

i. ᐃᖅᑲᓇᐃᔭᕐᕕᖃᖅᑎᑦᑎᓂᕐᒥᑦ ᑕᒪᒃᑯᓂᖓ ᖃᓄᐃᑦᑐᑦᑐᐃᓐᓇᕐᓂᑦ 
ᐃᖅᑲᓇᐃᔭᕐᕕᒻᒥᑦ ᐸᕝᕕᓵᕆᓂᐅᕙᑦᑐᓂᑦ ᐱᑕᖃᖅᑎᑦᑎᖏᑦᑐᒥᑦ. 

ii. ᑐᑭᓯᔾᔪᑎᔅᓴᓂᑦ ᐊᑐᐃᓐᓇᐅᑦᑎᐊᕋᓗᐊᕐᒪᖔᑕ ᐊᑐᖅᑕᐅᔪᓐᓇᖅᑐᑦ 
ᓄᖅᑲᖓᑎᑦᑎᔾᔪᑕᐅᔪᓐᓇᖅᑐᓂᑦ ᐊᒻᒪ ᐋᖅᑭᒋᐊᕈᑕᐅᔪᓐᓇᖅᑐᓂᑦ 
ᐃᖅᑲᓇᐃᔭᕐᕕᒻᒥᑦ ᐸᕝᕕᓵᖃᖃᑦᑕᕐᓂᖅ ᐱᓪᓗᒍ ᑕᐃᒪᓐᓄᑦ ᐃᖅᑲᓇᐃᔭᖅᑎᓄᑦ 
ᐊᑐᐃᓐᓇᐅᒪᑦᑎᐊᕐᓗᑎᑦ. 

iii. ᐃᖅᑲᓇᐃᔭᖅᑏᑦ, ᐊᑭᓕᖅᓱᖅᑕᐅᓇᑎᑦ ᐃᑲᔪᕐᓂᕐᒧᑦ ᐱᓕᕆᔪᑦ, ᐊᒻᒪ 
ᑳᓐᑐᕌᒃᑕᐅᓯᒪᔪᑦ ᖃᐅᔨᒪᑎᑕᐅᑦᑎᐊᕐᓗᑎᑦ ᑕᒪᑐᒥᖓ ᑐᑭᒧᐊᑎᑦᑎᒍᑎᒥᑦ. 

iv. ᓈᒻᒪᓂᖅᐹᖑᔪᓐᓇᖅᑐᒥᑦ ᖃᓄᐃᓕᒋᐊᕈᑎᖃᖃᑦᑕᕐᓗᑎᑦ, ᐱᔪᓇᖅᓯᑐᐊᖅᐸᑦ, 
ᐅᓐᓂᕐᓘᑕᐅᔪᑦ ᐅᕙᓗ ᖃᓄᐃᓕᐅᕐᓂᕋᐃᔪᖃᖅᐸᑦ ᑖᒃᑯᓄᖓ 
ᖃᐅᔨᒃᑲᐅᑎᔭᐅᔪᓂᑦ. 

v. ᑕᒪᕐᒥᒃ ᐱᖃᑕᐅᔪᓕᒫᑦ ᐅᓐᓂᕐᓘᑎᐅᔪᓂᑦ ᖃᐅᔨᓴᕐᓂᐅᔪᓂᓪᓗ ᐅᕝᕙᓗ 
ᐋᖅᑭᔅᓱᐃᓂᕐᒧᑦ ᐅᑲᐅᙱᓕᐅᕈᑕᐅᔪᓂᑦ ᐱᓕᕆᐊᖑᑎᓪᓗᒋᑦ ᐃᓄᑐᐃᓐᓇᕐᓄᑦ 
ᑐᓴᖅᑕᐅᔭᕆᐊᖃᖅᑎᑕᐅᖏᓪᓗᑎᑦ. 

vi. ᐃᓕᓐᓂᐊᕐᓂᖃᖅᑎᑕᐅᓗᑎᑦ ᐃᖅᑲᓇᐃᔭᕐᕕᒻᒥᑦ ᐸᕝᕕᓵᕆᓂᐅᑉ ᒥᔅᓵᓄᑦ 
ᐃᖅᑲᓇᐃᔭᖅᑎᓕᒫᓄᑦ ᐊᒻᒪ ᐊᐅᓚᑦᑎᔨᐅᔪᓄᑦ. 

vii. ᑕᒪᓐᓇ ᑐᓴᖅᑕᐅᑎᑕᐅᑦᑎᐊᕐᓗᓂ ᐃᖅᑲᓇᐃᔭᕐᕕᒻᒥᑦ 
ᐸᕝᕕᓵᕆᓂᖅᑕᖃᕆᐊᖃᙱᒻᒪᑦ ᓄᑖᓄᑦ ᐃᖅᑲᓇᐃᔭᖅᑎᑖᖃᐅᖑᔪᓄᑦ. 

c. ᐊᐅᓚᑦᑎᔩᑦ 

i. ᐅᔾᔨᕆᔭᐅᑦᑎᐊᖅᑎᑦᑎᓪᓗᑎᑦ ᐊᒻᒪ ᐃᖅᑲᓇᐃᔭᕐᕕᖃᖅᑎᑦᑎᓂᕐᒥᑦ ᑕᒪᒃᑯᓂᖓ 
ᖃᓄᐃᑦᑐᑦᑐᐃᓐᓇᕐᓂᑦ ᐃᖅᑲᓇᐃᔭᕐᕕᒻᒥᑦ ᐸᕝᕕᓵᕆᓂᐅᕙᑦᑐᓂᑦ 
ᐱᑕᖃᖅᑎᑦᑎᖏᑦᑐᒥᑦ. 

ii. ᑖᒃᑯᐊ ᐃᖅᑲᓇᐃᔭᖅᑎᓕᒫᑦ ᑲᒪᒋᔭᖏᑦ ᑕᒪᕐᒥᒃ ᑕᒪᑐᒥᖓ ᑐᑭᒧᐊᑎᑦᑎᒍᑎᒥᑦ 
ᐅᔾᔨᕆᔭᖃᑦᑎᐊᕋᓗᐊᕐᒪᖔᑕ ᖃᐅᔨᒪᒋᐊᕐᓗᒋᑦ. 

iii. ᓈᒻᒪᓂᖅᐹᖑᔪᓐᓇᖅᑐᒥᑦ ᖃᓄᐃᓕᒋᐊᕈᑎᖃᖃᑦᑕᕐᓗᑎᑦ, ᐱᔪᓇᖅᓯᑐᐊᖅᐸᑦ, 
ᐅᓐᓂᕐᓘᑕᐅᔪᑦ ᐅᕙᓗ ᖃᓄᐃᓕᐅᕐᓂᕋᐃᔪᖃᖅᐸᑦ ᑖᒃᑯᓄᖓ 
ᖃᐅᔨᒃᑲᐅᑎᔭᐅᔪᓂᑦ. 

iv. ᖃᐅᔨᓴᖅᐸᓪᓕᐊᖏᓐᓇᕐᓗᑎᑦ ᐅᓐᓂᕐᓘᑎᓕᐅᖅᓯᒪᔪᖃᖅᐸᑦ 
ᐋᖅᑭᒋᐊᖅᑕᐅᑦᑎᐊᖁᓪᓗᒋᑦ ᐊᒻᒪ ᑲᔪᓯᓯᒪᑦᑎᐊᕋᓗᐊᕐᒪᖔᖅ. 

d. ᐃᖅᑲᓇᐃᔭᖅᑎᓕᒫᓄᑦ 

i. ᐅᔾᔨᖅᓱᖅᑎᐊᕐᓗᒍ ᐊᒻᒪ ᒪᓕᑦᑕᐅᓗᓂ ᑖᓐᓇ ᑐᑭᒧᐊᑎᑦᑎᒍᑎᐅᔪᖅ. 

ii. ᐃᓄᐃᑦ ᐊᑐᓂᒃ ᑕᒪᕐᒥᒃ ᐃᖅᑲᓇᐃᔭᕐᕕᒻᒥᑦ ᐊᑑᑎᖃᖅᑐᐃᓐᓇᐅᓂᖏᓐᓂᑦ ᐊᒻᒪ 
ᐃᑉᐱᒋᑦᑎᐊᖃᑦᑕᕐᓗᒋᑦ. 

iii. ᓄᖅᑲᖓᓗᑎᑦ ᓈᒻᒪᙱᑦᑐᒥᑦ ᐱᐅᓯᖃᕆᐊᖃᖏᒻᒪᑦ ᐅᕙᓗ ᓈᒻᒪᒃᓴᓐᖏᓐᓂᕐᒥᑦ 
ᐱᓕᕆᐊᖃᕐᓂᕐᒧᑦ ᑕᒪᓐᓇ ᐃᖅᑲᓇᐃᔭᕐᕕᒻᒥᑦ ᐸᕝᕕᓵᖃᕐᓂᕐᒧᑦ 
ᐱᒋᐊᖅᑎᑦᑎᒍᑕᐅᔪᓐᓇᕐᒪᑦ. 

iv. ᑖᒃᑯᐊ ᐱᓕᕆᖃᑎᒋᑦᑎᐊᕐᓗᒋᑦ ᖃᐅᔨᓴᕐᓂᖃᖅᑐᑦ, ᑲᑎᒪᑎᑦᑎᔨᐅᔪᑦ 
ᐅᖃᖃᑎᒌᓐᓂᕐᒥᑦ ᐊᒻᒪ ᐋᖅᑭᔅᓱᐃᓂᕐᒧᑦ ᐊᑲᐅᙱᓕᐅᕈᑕᐅᔪᓂᑦ ᑲᒪᑎᓪᓗᒋᑦ 
ᑐᑭᒧᐊᑎᑦᑎᒍᑎᑦ ᑖᓐᓇ ᒪᓕᓪᓗᒍ. 

v. ᐅᓐᓂᕐᓘᑎᐅᔪᓂᑦ ᖃᐅᔨᓴᕐᓂᐅᔪᓂᓪᓗ ᐅᕝᕙᓗ ᐋᖅᑭᔅᓱᐃᓂᕐᒧᑦ 
ᐅᑲᐅᙱᓕᐅᕈᑕᐅᔪᓂᑦ ᐱᓕᕆᐊᖑᑎᓪᓗᒋᑦ ᐃᓄᑐᐃᓐᓇᕐᓄᑦ 
ᑐᓴᖅᑕᐅᔭᕆᐊᖃᖅᑎᑕᐅᖏᓪᓗᑎᑦ. 

ᐊᔅᓱᕈᕐᓇᖅᑐᒥᑦ ᐃᑲᔪᑎᔅᓴᖃᕐᓂᖅ 

23. ᐊᔅᓱᕈᕐᓇᖅᑐᒥᑦ ᐃᑲᔪᑎᔅᓴᖃᕐᓂᖅ 
 

a. ᐅᓐᓂᕐᓘᑎᒥᑦ ᑐᓂᓯᔪᑦ ᑖᓐᓇ ᑐᑭᒧᐊᑎᑦᑎᒍᑎ ᐊᑐᕐᓗᒍ ᐃᖅᑲᓇᐃᔭᖅᑎᓂᑦ 
ᐅᓐᓂᕐᓗᑎᓕᐅᕈᒪᔪᓂᑦ ᓄᖅᑲᖓᑎᑦᑎᖏᑦᑐᖅ ᑖᒃᑯᓄᖓ ᓄᓇᕗᒻᒥ ᐃᓄᐃᑦ 
ᐱᔪᓐᓇᐅᑎᖏᓐᓄᑦ ᐱᖁᔭᖅ ᐅᕙᓗ ᐅᓐᓂᕐᓗᒍᑎᒃᓴᒥᑦ ᑖᒃᑯᐊ ᐊᑐᐊᒐᖏᑦ ᒪᓕᓪᓗᒋᑦ 
ᐅᓐᓂᕐᓗᒍᑎᒃᓴᓕᐅᕐᓂᕐᒧᑦ ᖃᓄᐃᑕᐅᓯᒪᓂᕐᒧᑦ. ᑕᐃᒫᑦᑕᐅᖅ ᐋᖅᑭᒋᐊᕈᑎᔅᓴᒥᑦ 
ᐱᓕᕆᐊᖃᕐᓂᖏᑦ ᐱᒋᐊᖅᓯᒪᓕᖅᑎᓪᓗᒋᑦ ᐱᔭᕇᖅᑕᐅᓗᓂ ᒪᓕᓪᓗᒍ ᑖᓐᓇ 
ᑐᑭᒧᐊᑎᑦᑎᒍᑎ.  

b. ᐃᓚᒋᔭᐅᔾᔪᑎᖃᖅᑐᖅ ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᖑᔪᓄᑦ ᑐᓂᓯᔪᓐᓇᖅᑐᖅ 
ᐅᓐᓂᓗᒍᑎᒃᓴᒥᑦ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᒃᑯᖏᓐᓄᑦ ᐊᖏᖃᑎᒌᒍᑎᖓᓐᓂᑦ 
ᐅᓐᓂᕐᓘᑎᓕᐅᕈᓐᓇᖅᑐᖅ ᒪᓕᓪᓗᒍ ᓄᓇᕗᒻᒥ ᐃᓄᐃᑦ ᐱᔪᓐᓇᐅᑎᖏᓐᓄᑦ ᐱᖁᔭᖅ.  

c. ᐊᐅᓚᑦᑎᔩᑦ ᐅᕝᕙᓗ ᐃᓚᒋᔭᐅᔾᔪᑎᖃᙱᑦᑐᑦ ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᒃᑯᖏᓐᓄᑦ 
ᑲᔪᓯᑎᑦᑎᔪᓐᓇᖅᑐᖅ ᐅᓐᓂᕐᓘᑎᒃᓴᓕᐅᒥᓂᒃ ᒪᓕᓪᓗᒍ ᑖᒃᑯᐊ ᒐᕙᒪᒃᑯᓐᓂᑦ 
ᐃᖅᑲᓇᐃᔭᖅᑎᓄᑦ ᐱᖁᔭᖅ ᐊᒻᒪ ᒪᓕᒐᖏᑦ ᐅᕝᕙᓗ ᐅᓐᓄᕐᓘᑎᓕᐅᕐᓗᓂ ᒪᓕᓪᓗᒋᑦ 
ᓄᓇᕗᒻᒥ ᐃᓄᐃᑦ ᐱᔪᓐᓇᐅᑎᖏᓐᓄᑦ ᐱᖁᔭᖅ.  

 
ᓯᕗᓕᖅᑏᑦ ᑲᑎᒪᔨᓄᑦ ᐱᔪᓐᓇᐅᑎᒋᔭᐅᔪᖅ  
 
24. ᑐᑭᒧᐊᑎᑦᑎᒍᑎᒥᑦ ᑕᕝᕙᓂ ᐱᑕᖃᙱᑦᑐᖅ ᖃᓄᑐᐃᓐᓇᖅ ᑭᓪᓕᖃᖅᑎᑕᐅᔾᔪᑎᖃᕐᓗᑎᑦ ᑖᒃᑯᐊ 

ᒥᓂᔅᑕᐃᑦ ᑲᑎᒪᔨᖏᑦ ᐃᓱᒪᓕᐅᕈᑎᖃᕈᓐᓇᕐᒪᑕ ᐅᕙᓗ ᖃᓄᐃᓕᐅᒋᐊᕈᑎᓕᐅᕐᓗᑎᑦ ᑕᒪᓐᓇ 
ᐸᕝᕕᓵᕆᓂᖅᑕᖃᖁᓇᒍ ᐃᖅᑲᓇᐃᔭᕐᕕᓐᓂᑦ ᑐᑭᒧᐊᒍᑎ ᓄᓇᕗᑦ ᒐᕙᒃᑯᖏᓐᓂᑦ, ᓯᓚᑎᖓᓐᓂᑦ ᑖᔅᓱᒪ 
ᐱᓕᕆᐊᔅᓴᓕᐊᖑᔫᑉ ᑐᑭᒧᐊᑎᑦᑎᒍᑎᒥᑦ.  

  
 
ᐱᔪᓐᓇᐅᑎᓖᑦ ᐊᒻᒪ ᖃᐅᔨᒋᐊᕐᕕᐅᔪᓐᓇᖅᑐᑦ  
  
25. ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᖁᔭᖅ ᒪᓕᒐᖏᓪᓗ 

26. ᑲᓇᑕᒥ ᐱᔪᓐᓇᐅᑎᖃᕐᓂᖏᓐᓄᑦ ᐱᖁᔭᖅ  
  
27. ᓄᓇᕗᒻᒥ ᐱᔪᓐᓇᐅᑎᖃᕐᓂᖏᓐᓄᑦ ᐱᖁᔭᖅ  
  
28. ᑐᑭᓯᒋᐊᕈᓐᓇᕐᓂᕐᒧᑦ ᓴᐳᔾᔨᓯᒪᓂᕐᒧᓪᓗ ᑐᓴᖅᑕᐅᒋᐊᖃᖏᑦᑐᓂ ᐱᖁᔭᖅ  
  
29. ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦᑕ ᐊᖏᖃᑎᒌᒍᑎᖓ  
  
30. ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ ᐊᖏᖃᑎᒌᒍᑎ ᓄᓇᕗᒻᒥ ᐃᓕᓴᐃᔩᑦ 

ᑲᑐᔾᔨᖃᑎᖐᒃᑯᖏᓐᓄᑦ  
  
31. ᐊᐅᓚᑦᑎᔨᒻᒪᕆᖕᓄᑦ ᖃᐅᔨᒋᐊᕈᑎᑦ  
  
32. ᑲᑐᔾᔨᖃᑎᒌᓐᓄᑦ ᐃᓚᒋᔭᐅᙱᑦᑐᑦ ᖃᐅᔨᒋᐊᕈᑎ  
  
33. ᐸᒡᕕᓵᖑᔭᕆᐊᖃᙱᓐᓂᖅ ᐃᖅᑲᓇᐃᔭᕐᕕᖕᒥ ᐊᑐᐊᒐᖅ  
  
34. ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ 

ᑐᑭᒧᐊᑎᑦᑎᒍᑎ 701 − ᐅᓐᓂᕐᓗᒍᑎᒃᓴᓕᐅᕐᓂᖅ ᐊᒻᒪ ᐅᓐᓂᓘᑎᒋᔭᐅᔪᑦ  
ᑐᑭᒧᐊᑎᑦᑎᒍᑎ 801 − ᐃᖅᑲᓇᐃᔭᖅᑎᓄᑦ ᐃᓂᖅᑎᕆᓂᕐᒧᑦ 
ᑐᑭᒧᐊᑎᑦᑎᒍᑎ 1018 − ᐃᖅᑲᓇᐃᔭᕐᕕᖕᒥ ᐊᑲᐅᙱᓕᐅᕈᑎᒥᒃ ᐊᐅᓚᑦᑎᓂᖅ 
ᑐᑭᒧᐊᑎᑦᑎᒍᑎ 1609 − ᐱᓂᕐᓗᒃᑕᐅᓂᕐᒧᑦ ᐊᑭᓕᐅᑏᑦ 

 
 
ᖃᐅᔨᒋᐊᕐᕕᒃᓴᖅ 
 
35. ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᒃᑲᓐᓂᕈᒪᒍᕕᓪᓘᓐᓃᑦ; ᐅᓇ ᖃᐅᔨᒋᐊᕐᕕᒋᓗᒍ: 

 
ᑐᑭᒧᐊᑦᑎᑦᓯᔨ, ᑭᒡᒐᖅᑐᐃᔨᒃᑯᓐᓂ ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔮᓂᓪᓗ ᕿᒥᕐᕈᓂᕐᒧᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕝᕕᖓ 
ᐃᖃᓗᐃᑦ, ᓄᓇᕗᑦ 
867-975-6211  


